
Ди индексыр П 5894

«Адыгэ  псалъэр»  къезыгъэхьхэм  папщIэ
ПщIэ зыхуэтщI ди щIэ джы-

кIакIуэхэ!
«Адыгэ псалъэ» газетыр зы-

Iэрыхьэну хуейхэм хъыбар фыдо-
гъащIэ - жэпуэгъуэм (октябрым) 
къы щы щIэ дзауэ ар къевгъэхьын 
папщIэ Iэ щыщIэвдз хъунущ 
 Урысей пощ тым и дэтхэнэ Iуэху-
щIапIэ ми.

Мази 3-м «Адыгэ пса лъэ» газе-
тым и  уасэр сом 350-рэщ.

ЗэIущIэхэр

КъБР-м и Парламентым и япэ мыгъэ-
рей бжьыхьэ зэхуэсыр екIуэкIащ. Ар 
къы щIадзащ КъБР-м и Парламентым и 
де путат Бердюжэ Владимир дакъи-
къэкIэ хуэщыгъуэу.

- НОБЭ Бердюжэ Владимир къытхэтыж-
къым. ЗэхуэсыгъуиплIым и кIуэцIкIэ ар 
КъБР-м и Парламентым и депутату щы-
тащ, иужьрей тIум КъБР-м и Парламен-
тым и Президиумым хэтащ, Лъэпкъ зэ-
хущытыкIэхэмкIэ комитетым и унафэщI 
къулыкъур ирихьэкIащ. Ар пщIэ зиIэ, рес-
публикэм фIыкIэ зи цIэ къыщраIуэ цIыхут. 
«УФ-м и мэкъумэш IэнатIэм щIыхь зиIэ и 
лэжьакIуэ» цIэр зыхуагъэфэща унафэ-
щIым и гуащIэ зыхилъхьа «Ленинцы» 
 мэкъумэш кооперативыр ди республикэм 
и мызакъуэу, къэрал псом къыщацIыху, - 
жиIащ КъБР-м и Парламентым и Уна-
фэщI Егоровэ Татьянэ. 

ЗэIущIэм щытепсэлъыхьащ Iуэхугъуэ 
50-м нэблагъэм. Абыхэм яхэтащ респуб-
ликэм и законопроект зыбжани. Ап хуэ-
дэщ, къапщтэмэ, «Унагъуэм, анэ-адэм, 
быным къащхьэщыжыным и IуэхукIэ» 
КъБР-м и Законым и 21-7 статьям зэ-
хъуэкIыныгъэ хэр хэлъхьэным теухуауэ» 
законопроектыр. КъБР-м и Парламентым 
Лэжьыгъэм кIэ, социальнэ политикэмрэ 
узыншагъэр хъумэнымкIэ комитетым и 
унафэщI Къэ жэр Хъусейн къызэрыхи-
гъэщамкIэ, зи гугъу ящIа законым и про-
ектыр КъБР-м и Правительствэм къыхи-

лъхьащ зи ныбжьыр илъэси 3 - 7 хъу са-
бий зиIэ унагъуэ хуэмыщIахэм мазэ къэс 
УФ-м и Президентым и унафэкIэ ират 
ахъшэ дэIэпы къуныгъэм тещIыхьауэ. 

«Языныкъуэ Iэ натIэхэм я лэжьакIуэхэм 
я улахуэм теухуауэ» КъБР-м и Законым и 
4-1 статьям халъхьэну зэхъуэкIыныгъэхэу 
КъБР-м и Правительствэм къигъэлъэ-
гъуахэм зэIущIэм щыхэплъащ. Апхуэдэ-
хэм ящыщщ ФIэкIыпIэ зимыIэ медицинэ 
страхованэм и щIыналъэ фондым и 
 уна фэщIым, абы и къуэдзэхэм, бухгалтер 
 нэхъыщхьэм я улахуэхэр убзыхуныр 
 КъБР-м и Правительствэм и унафэм щIэ-
гъэувэныр. Дэфтэрхэр Iуэхум хэплъэн 
 хуей IуэхущIапIэхэм ирагъэхьащ.

ЗэIущIэм щыхэплъащ УФ-м и нэгъуэщI 
щIыналъэхэм къикIыу сатум, псэущхьэ-
хэм, УФ-м и хьэрычэт Iуэху цIыкIумрэ ику 
итымрэ ятеухуауэ къаIэрыхьа тхыгъэхэм, 
апхуэдэуи, УФ-м и Бюджет, Налог, Псы, 
ПсэупIэ, Ухуэныгъэ кодексхэм ехьэлIауэ 
къа гъэлъэгъуа зэхъуэкIыныгъэхэм. 

Унафэ къащтащ IэнатIэ щхьэхуэхэм я 
лэжьакIуэ къыхэжаныкIахэр КъБР-м и 
ЩIыхь тхылъкIэ ягъэпажэну. 

КъБР-м и Парламентым Промышлен-
ностымкIэ, транспортымкIэ, связымрэ 
 гъуэгу хозяйствэмкIэ и комитетым и уна-
фэщI Байдаев Салихь зэIущIэм хэтхэр 
щигъэгъуэзащ КъБР-м и цIыхухэм ягъуэт 
транспорт Iуэхутхьэбзэр егъэфIэкIуэным 
теухуауэ къагъэлъэгъуауэ щытахэр зэра-
гъэзэщIам. 

КъБР-м и Жылагъуэ па-
латэм щэбэт кIуам щрагъэ-
кIуэкIащ «Терроризмэм 
ебэ нынымкIэ граждан жы-
лагъуэм я пщэ къыдэхуэ 
къалэнхэр» фIэщыгъэм 
щIэт «стIол хъурей». 

КъБР-м и Жылагъуэ па-
латэм и тхьэмадэ Берд 
Хьэзрэталий фокIадэм и 
3-р Терроризмэм пэ щIэ-
тыным щызэкъуэувэным и 
махуэу, ап хуэ дэуи Беслъэн 
къыщы хъуа гузэвэгъуэм и 
фэеплъ, гъунэгъу республи-
кэм ща дэщыгъуэ  махуэу зэ-
ры щы тыр къызэ хуэсахэм 
ягу къигъэкIыжащ.

Бердым и гугъу ищIащ 
2005 гъэм жэпуэгъуэм и            
13-м Налшык къалэ къы-
щыхъуауэ щыта Iуэху нэщ-
хъеягъуэми. 

- ИджыкIэ ди къэралым 
терроризмэр нэхъ щыужьы-
хащ. Ауэ терроризмэм псэ 
быдэ зэрыIутыр, дунейм 
къы щыхъу зэхъуэкIыныгъэ-
хэм зэрызыдригъэкIур зы-
щыдгъэгъупщэнкIэ Iэмал 
иIэкъым. Абы зэгъусэу 
фIэкIа дыпэлъэщынукъым, 
дыпэщIэтынри и къежьа-
пIэм къыщыщIэддзапхъэщ. 
Нобэрей зэIущIэм фи Iуэху 
еплъыкIэ къыщывгъэлъэ-
гъуэну, хэкIыпIэу флъагъу-
хэмкIэ фыкъыддэгуэшэну 
сыхуейщ, - захуигъэзащ абы 
къызэхуэсахэм.  

КъБР-м и министр Къуэш-
рокъуэ Залым адэкIэ пса-
лъэ иратащ. 

- «Терроризмэм пэ щIэ ты-
ным щызэкъуэувэным и 
 махуэ» фIэ щыгъэм псалъэ 
 нэ хъыщ хьэу хэтыр «щызэ-
къуэувэным» жы хуиIэр 
аращ. Дызэкъуэмытмэ, зы-
ри къы зэ ры дэмы хъулIэнур 
псоми до щIэ. Акъылэгъу 
зэдэхъу цIыху хэр дызэгъу-
сэмэщ, мурад къалэн зэдай 
диIэмэщ а ехъулIэныгъэ 
щы зыIэрыдгъэхьэфынур. 
Ап хуэдэуи граждан жыла-
гъуэ институтхэм я дэIэпы-
къуныгъэ хэмыту хъуну-

КъБР-м и Iэтащхьэ КIуэ-
кIуэ Казбек иджыблагъэ 
яхуэзащ республикэм и 
егъэджэныгъэ IэнатIэм и 
IэщIагъэлIхэм.

ЗЭIУЩIЭМ хэ тащ КъБР-м и 
Прави тельствэм и Уна фэщI 
Мусуков Алий, КъБР-м 
 егъэджэныгъэмкIэ, щIэ ны-
гъэм рэ щIалэгъуалэм я 
IуэхухэмкIэ и министр  Езауэ 
Анзор, ди щIыналъэм и 
курыт еджапIэхэм я уна-
фэщIхэу Пешковэ Людми-
лэ (Налшык къалэм дэт ли-
цей №2-нэ), Текуев Аслъэн 
(Налшык къалэм дэт курыт 
школ №6-нэ), Хъар зынэ 
 Заур (Налшык къалэм дэт 
курыт школ №7-нэ), Нэ-
гъуей Ахьмэд  (Бахъсэн 
 къалэм дэт курыт школ №2-
нэ), Никитин  Андрей (Прох-
ладнэ къалэм дэт лицей 
№3-нэ), Тохъу тэмыщ Ири-
нэ (Къубэ-Тэбэ къуажэм дэт 
курыт школ №1-нэ), Къа-
лэжьокъуэ Рометэ (Къар-
мэхьэблэ къуа жэм дэт, 
Къам бий Мухьэб и цIэр зе-
зыхьэ курыт школ №1-нэ), 
Щоджэн Мартуз (Урыху 
 къуажэм дэт курыт школ 
№2-нэ), Хиврич Еленэ (Но-
во-Ивановскэ жы лэм дэт 
лицей №7-нэ), Жа зыкоевэ 
Раузат (Заречнэ къуажэм 
дэт курыт школ), Щауэ-
цIыкIу Галинэ (Тэрч къалэм 
дэт курыт школ №2-нэ), Ал-
борэ Аслъэн (Старэ Шэ-
рэдж къуажэм дэт курыт 
школ №1-нэ), Бекъул Мари-
тэ (Шэджэм къалэм дэт 
курыт школ №5-нэ), Уянаев 
Мурат (Къэщкъэтау жылэм 
дэт курыт школ), Атмурзаев 
Мухътар (Гундэлэн къуажэм 
дэт курыт школ №4-нэ). 

КIуэкIуэ Казбек къы-
зэхуэсахэм ягу къигъэкIы-
жащ егъэджэныгъэ Iэна-
тIэм зегъэужьыныр къалэн 
нэхъыщхьэхэм зэращы -
щыр. Ар къытеувыIащ УФ-м 
и Президент Путин Влади-
мир Къэрал Советым и зэ-
хуэсу дызэрыт илъэсым и 
шыщхьэуIум и 25-м ири-
гъэкIуэкIам егъэджэныгъэм 
гулъытэ хэха зэрыщыхуи-
щIам. Республикэм и Iэта-

Егъэджэныгъэ IэнатIэм зегъэужьыныр
  къалэн нэхъыщхьэхэм ящыщщ Бжьыхьэ  зэхуэсхэр  зэхаублэж

ЩIалэгъуалэр терроризмэм зэрыщахъумэну Iэмалхэр

къым, дауи, Iуэхум. 
Къуэшрокъуэм жиIащ тер-

роризмэр дунейм цIыхуу те-
тым я зэхуэдэ гузэвэгъуэ 
зэрыхъуар. Абы къигъэлъэ-
гъуащ КъуэкIыпIэ Гъунэ-
гъум, Сирием, Иракым къы-
щекIуэкIхэм хуэдэу, Кавказ 
Ищхъэрэми мурад бза-
джэхэр гъащIэм щыхапщэ-
ну яужь зэритар.

Къызэхуэсахэр Къуэшро-
къуэм къыхуриджащ хабзэ-
хъумэ IэнатIэхэм, жылагъуэ, 
дин IуэхущIапIэхэм я лIы-
кIуэхэу террористхэм яIэ-
щIэ кIуэдахэр зыщамыгъэ-
гъупщэну.

- Ди зэкъуэтыныгъэм ди 
къарур ехъумэ, егъэбагъуэ. 
Терроризмэм ехьэлIа гукъе-
уэ щыIэщ, абы и Iэужьхэр 
нобэми долъагъу. Къремы-
хъуж апхуэдэ нэщхъеягъуэ, 
- жиIащ министрым. 

КъБР-м и прокурор Мырзэ 
Алим зэдэлэжьэныгъэм и 
мыхьэнэр зэрыиным теп сэ-
лъыхьри, экстремизмэмрэ 
терроризмэмрэ республи-
кэм къыщымыгъэхъуным 
ехьэлIауэ лэжьыгъэшхуэ 
КъБР-м зэрыщызэфIахыр 
жиIащ. Абы къигъэлъэ-
гъуащ нэгъабэ елъытауэ  
мы гъэм терроризмэ щIэп-
хъаджагъэу республикэм 
щащIар куэдкIэ нэхъ мащIэ 
зэрыхъуар. 

- Ауэ щыхъукIи, кIуэ пэт -
ми террористхэр нэхъ къы-
зэгъэпэща, зэхъуэкIыны-
гъэхэм хуэхьэзыр мэхъу. 
Абыхэм ерыщу Интернетыр 
къагъэсэбэп, а Iэмалырщ и 
нэхъыбапIэм цIыхухэр 
зэрызыхашэри. 

Властым и IэнатIэхэм, ха-
бзэхъумэ органхэмрэ жы-
лагъуэмрэ я къалэнщ тер-
роризмэм пэщIэтынымкIэ я 
къару илъ псори ящIэну, - 
жиIащ абы.

КъБР-м бэнэкIэ лIэужьы-
гъуэхэм зегъэужьынымкIэ и 
фондым и унафэщI Къазий 
Михаил жиIащ абы и гъэ-
сэнхэм ящыщ куэд терро-

ристхэм зэраIэщIэкIуэдар, 
зыбжанэми я цIэ къриIуащ. 
Спорт IуэхущIапIэхэмрэ хаб-
зэхъумэ IэнатIэхэмрэ я 
зэдэлэжьэныгъэм и мы хьэ-
нэр зэрылъагэр жиIащ абы. 
«Спортыр террорым и 
бийщ» фIэщыгъэм щIэт 
проектым, ар зэрырагъа-
жьэрэ яхузэфIэкIам тепсэ-
лъыхьащ.

КъБР-м и Жылагъуэ па-
латэм егъэщIылIа щIалэ-
гъуалэ зэгухьэныгъэм хэт 
Мэкъуауэ Алинэ ныбжьы-
щIэхэм ядэлэжьэным и мы-
хьэнэр зэрылъагэм, а лэ-
жьыгъэр ухуэсакъыу ебгъэ-
кIуэкIын зэрыхуейм теухуауэ 
щытащ и къэпсэлъэ ныгъэр.

- Щхьэусыгъуэ нэхъыщ-
хьэхэм ящыщу сэ къызо-
лъытэ щIалэгъуалэм зыха-
шэ Iуэхум фIыуэ зэрыхамы-
щIыкIыр, апхуэдэуи хъуэп-
сапIэ пыухыкIахэр яIэу, абы 
хуэкIуэу щIэблэр къызэры-
мытэджыр.

Сэ сызэреплъымкIэ, щIа-
лэгъуалэр гъащIэм хэзэ-
гъэнымкIэ ядэIэпыкъу, гъуэ-
гугъэлъагъуэ яхуэхъу инсти-
тутхэр къызэгъэпэщын, зэ-
радэлажьэ щIыкIэхэмрэ 
Iэмал хэмрэ хъуэжын хуейщ. 
Зэпсэлъэныгъэхэмрэ «стIол 
хъурейхэмрэ» блэкIа зэма-
ным и Iэмалщ, щIалэгъуа-
лэм я дежкIэ нэхъыщхьэр 

къызыхуигъэщIар яубзы ху-
нырщ, щхьэж и гъуэгу къи-
гъуэтыжынырщ. Зи гугъу 
сщIы IэмалыщIэхэм лэ -
жьэн щIадзэмэ, щIалэгъуа-
лэр терроризмэм тхущы-
хъумэну къысщохъу, - жи-
Iащ Мэкъуауэм.

КъБР-м Граждан жыла-
гъуэ IуэхущIапIэхэм ядэлэ-
жьэнымрэ лъэпкъ Iуэхухэм-
кIэ и министр КIурашын Ан-
зор гъащIэр кIуэ пэтми нэхъ 
псынщIэ зэрыхъум, зэма-
ным зыужьыныгъэ зэри-
гъуэтам къыхэкIыу, щIалэ-
гъуалэм нэхъ пасэу куэд 
 къазэрыгурыIуэм тепсэ лъы-
хьащ. 

- Шэч хэмылъу министр-
хэр псоми зырызу епсэлъэ-
фынукъым, абы къыхэкIыу 
граждан жылагъуэ инсти-
тутхэр, жылагъуэ, дин Iуэху-
щIапIэхэр лэжьэн хуейщ. 
ИкIи мэлажьэ! - жиIащ КIу-
рашыным.

ЗэIущIэм щытепсэ лъы-
хьащ щIалэгъуалэр гъуэгу 
захуэм трамышын папщIэ, 
жылагъуэм я зэдай лъапIэ-
ныгъэ щыIэн зэрыхуейм, 
щIа лэгъуалэм хущIыхьэ-
гъуэу зэман куэдыIуэ зэ-
раIэм. ИкIи зэдэарэзыуэ 
къы хагъэщащ террориз -
мэм къыхуезыджэхэм япэ-
щIэт IуэхущIапIэхэр, IэнатIэ-
хэр нэхъыбэ зэрыщIып-
хъэр. 

- Ди республикэм щыпсэу 
дэтхэнэм дежкIи мы пса-
лъэмакъым и мыхьэнэр 
 лъагэщ, ар унагъуэ, цIыху 
къэс лъэIэсынкIэ шынагъуэ 
Iуэхущ. Гъэсэныгъэм и мы-
хьэнэр сыт зэмани лъагэу 
щытащ, ноби ар кIащхъэ 
хъу хъунукъым. Сэ сызэреп-
лъымкIэ, щIалэгъуалэм я 
гъэсэныгъэм иIэ щхьэхуэ-
ныгъэхэмкIэ лэжьэну коми-
тет дыхуейщ, - жиIащ Берд 
Хьэзрэталий зэIущIэм и 
кIэухыу.

ЩОМАХУЭ  Залинэ.
Сурэтхэр  Къарей Элинэ 

трихащ.

щхьэм и къэпсэлъэныгъэм 
щиубзыхуащ щIыналъэм и 
егъэджэныгъэ IэнатIэм зэ-
рызиужьыпхъэ унэтIыныгъэ 
нэхъыщхьэхэр. Апхуэдэхэм 
ящыщщ еджапIэхэм я 
мылъку-техникэ лъабжьэр 
гъэбыдэныр, егъэджакIуэ 
IэщIагъэм и пщIэр, егъэ-
джэныгъэм и фIагъыр къэ-
Iэтыныр. 

КъБР-м и Iэтащхьэм къи-
Iэта псалъэмакъым пащэу, 
зэхуэсым цIыху зыбжанэ 
къыщыпсэлъащ иужьрей 
зэманым IэнатIэм игъуэт 
зыужьыныгъэм теухуауэ. 
Къапщтэмэ, гулъытэншэ 
 хъуркъым курыт школхэм я 
мылъку-техникэ лъабжьэр 
нэхъри гъэбыдэныр, ап хуэ-
дэу республикэм и щIы пIэ-
хэм щIэх-щIэхыурэ къы щы-
зэIуах еджапIэщIэхэр, гъэ-
сапIэщIэхэр. 2021 - 2022 гъэ 
еджэгъуэщIэм и пэщIэдзэм 
ирихьэлIэу курыт еджапIэ-
щIэу 3-м я бжэхэр къы ху-
зэIуахащ ныбжьыщIэхэм. 
Апхуэдэхэщ Шэджэм къа-
лэм, Солдатскэ станицэм, 
Ново-Ивановскэ къуажэм 
да щIыхьа школыщIэхэр. 
Ды зэрыт илъэсым къри-
убыдэу а ухуэныгъэхэм хуэ-
дэ щаублэнущ щIы пIип-
лIым: Нарткъалэ, Прохлад-
нэ къалэхэм, Къубэ-Тэбэ, 

Красносельскэ къуажэхэм. 
Министр Езауэ Анзор зэ-
рыжиIамкIэ, 2022 гъэм 
къриу быдэу щIадзэну я му-
радщ иджыри апхуэдэ 
ухуэныгъибгъу. Мы зэма-
ным хоплъэ абыхэм епха 
техническэ Iуэхугъуэхэм. 
КъыкIэлъыкIуэ илъэсым ди 
республикэм аргуэру щау-
хуэнущ школакIуэ 1500-рэ 
зэкIуэлIэн курыт еджапIэ 
ин. Псори зэхэту къапщтэ-
мэ, 2024 гъэм ирихьэлIэу 
хьэзыр хъунущ ныбжьыщIэ 
мини 8,5-рэ щеджэфыну 
IуэхущIапIэщIэхэр. Апхуэдэу 
нэхъ тынш хъунущ щIэны-
гъэ зэгъэгъуэтыным и 
Iуэхур. 

КъинэмыщIауэ, зэгъэпэ-
щы жыныгъэ лэжьыгъэфI-
хэр щрагъэкIуэкIащ Дзэлы-
къуэкъуажэрэ Пролетарскэ 
жылэмрэ дэт курыт школ-
хэм. Шэрэдж Ищхъэрэ, 
Мал кэ къуажэхэм щекIуэкI 
зэ  гъэпэщыжыныгъэхэр 
илъэ сым и кIэм зэфIэкIы-
нущ. «Егъэджэныгъэ» 
лъэпкъ проектым къыщы-
гъэлъэгъуа Iуэхугъуэхэм 
япкъ иткIэ, ди республикэм 
и курыт школхэм я спорт 
залхэу 20-р зыхуей хуагъэ-
зэжащ, еджапIэ 54-м пап-
щIэ къащэхуащ компьютер 
минрэ ныкъуэрэ. 

Мусуков Алий къызэхуэса-
хэм яжриIащ УФ-м и Пре-
зидентым и жэрдэмкIэ 
 къуа жэ школхэр зэпэщ 
щIынымкIэ яубзыхуа, илъэ-
си 5-м тещIыхьа феде-
ральнэ программэм ди рес-
публикэм щылажьэ курыт 
школ 63-м епха ухуэныгъэ 
75-рэ зэрыхиубыдэр. 

Зэхуэсым къыщаIэта 
 Iуэхугъуэхэм ящыщщ курыт 
школхэм я тхылъ фондхэр 
къэгъэщIэрэщIэжыным, 
еджа кIуэхэр пщтыру гъэш-
хэным, школ транспортым, 
ЕГЭ-р зэрегъэкIуэкIыпхъэм, 
нэгъуэщIхэми ехьэлIахэр. 
Гулъытэ щхьэхуэ зыгъуэта-
хэм ящыщщ ныбжьыщIэ -
хэм я шынагъуэншагъэр 
къызэгъэпэщыныр. КIуэ кIуэ 
Казбек къызэрыхигъэщам-
кIэ, а Iуэхум набдзэгубдзап-
лъэу хущытын хуейщ, 
 ныбжьыщIэ гупхэм я хьэл- 
щэ ным, ахэр дэзыхьэх 
 Iуэху гъуэхэм щыгъуазэу щы-
тыпхъэщ егъэджа кIуэ хэри, 
гъэсакIуэхэри, адэ-анэхэри. 
Абы ехьэлIауэ зэхуэсым 
къыщащта унафэхэм 
ящыщщ, нэхъапIэм зэры-
щытам хуэдэу, жылагъуэм 
пщIэ щызиIэ цIыху цIэры Iуэ-
хэмрэ ныбжьыщIэхэмрэ я 
зэхуэзэхэр школхэм къы-
щызэгъэпэщыныр. 

ЕгъэджакIуэм и пщIэр 
жы лагъуэм нэхъри къы-
щыIэта зэрыхъунум щытеп-
сэлъыхьым, Мусуковым 
жиIащ республикэм и школ-
хэм я IэщIагъэлIхэм я ула-
хуэр проценти 10-кIэ зэры-
хэхъуар. ЩIыналъэ бюдже-
тым къыхэкIа а мылъкур 
егъэджакIуэхэм иратынущ 
фокIадэ мазэм и улахуэм 
щIыгъуу, апхуэдэу ар яIэ-
рыхьакIэщ шыщхьэуIу ма-
зэм лэжьахэм. А Iуэхур адэ-
кIи егъэфIэкIуэныр и нэIэм 
щIэтщ ди къэралым и Пре-
зидентым. ЕгъэджакIуэм и 
пщIэр къэIэтыным хуэгъэп-
са Iуэхугъуэхэм ящыщщ 
 ШколакIуэхэм я урысейпсо 
олимпиадэхэм щытекIуа 
ныбжьыщIэхэр зыгъэ хьэ зы-
ра егъэджакIуэхэр саугъэт 
щхьэхуэкIэ гъэпэжэныр. 
 КъБР-м и Iэтащхьэм къыб-
гъэдэкI апхуэдэ тыгъэ мы 
гъэм япэу ялъысынущ 
олимпиадэхэм я щIыналъэ 
Iыхьэм щытекIуахэр зыгъэ-
хьэзыра егъэджакIуэ 48-м, 
апхуэдэу зэпеуэхэм я кIэух 
Iыхьэм пашэ щыхъуа шко-
лакIуэхэм ядэлэжьа егъэ-
джакIуи 3-м, анэдэлъхубзэ-
хэмкIэ екIуэкIа зэпеуэхэм 
щытекIуахэр зыгъэхьэзыра 
IэщIагъэлIи 7-м. 

Школ IэщIагъэлIхэм я 
зэфIэкIым, Iэзагъым хэгъэ-
хъуэнри мыхьэнэшхуэ зиIэ 
Iуэхуу къыщалъытащ зэ-
хуэсым. Республикэм и Iэта-
щхьэр егъэджэныгъэмкIэ 
экспертхэм иджыблагъэ 
ща хуэзам щыгъуэ, абыхэм 
унафэ яхуищIащ курыт 
школхэм я рейтинг зэха-
гъэувэну, IуэхущIапIэхэм 
ящыщ дэтхэнэми щIына -
лъэ егъэджэныгъэ IэнатIэм 
и зыужьыныгъэм хуищI 
хэлъхьэныгъэр къыщыгъэ-
лъэгъуа хъун папщIэ. Къи-
нэмыщIауэ, зэхэгъэувап-
хъэу къилъытащ егъэджа-
кIуэхэм я щIэныгъэм 
 хэ гъэхъуэным теухуа щIы-
налъэпсо программэ. 

ЗэIущIэм щыжаIа псори 
къызэщIикъуэжу, абы къы-
щыпсэлъащ КIуэкIуэ Каз-
бек. Республикэм и Iэтащ-
хьэм КъБР-м и Прави  тель-
ствэм къалэн хуищIащ 
 щIыналъэм и курыт еджа-
пIэхэм я унафэщIхэр 
 зыгъэпIейтей упщIэхэмрэ 
Iуэху гъуэхэмрэ тэрэз 
 щIы ным ехьэлIа лэжьы-
гъэхэр зэфIагъэкIыным 
 епхауэ. 

ТАМБИЙ  Линэ.

тор, профессор КIырмытI 
Къазбэч.

1955 гъэм къалъхуащ 
Къэрал, политикэ лэ жьа-
кIуэ, КъБР-м и Шэджэм 
районым и унафэщIу щыта 
Ахъуэхъу Къанщобий.

Дунейм и щытыкIэнур
«pogoda.yandex.ru сай-

тым зэритымкIэ, ди рес-
публикэм махуэр кIагъэп-
шагъэу щыщытынущ. Хуа-
бэр махуэм градус 11 - 12, 
жэщым градуси 10 - 11 щы-
хъунущ.

ФокIадэм и 8,
бэрэжьей

ЩIэныгъэ зэгъэгъуэ-
тыным и дунейпсо ма-
хуэщ

Журналистхэм я зэ-
къуэтыныгъэм и дуней-
псо махуэщ

Урысейм и Дзэ щIыхьым 
и махуэщ - Кутузов Михаил 

КъБР-м  и  Парламентым

Дунейм  щыхъыбархэр

ФокIадэм и 7,
гъубж

Хьэуа къабзэм и дуней-
псо махуэщ

Iэщэхэм къытращIыкIа 
зэрыджэгу сабий хьэп-
шыпхэр гъэкIуэ ды жы-
ным и дунейпсо ма-  
хуэщ.

1923 гъэм Интерполыр -  
уголовнэ полицэм и дуней-
псо организацэр - къы зэ-
рагъэпэщащ

1928 гъэм ГуащIэдэкI 
Бэракъ Плъыжь орденыр 
къащтащ.

1940 гъэм къалъхуащ Аб-
хъаз къэрал университе-
тым и ректор, ЩIДАА-м  и 
академик, физико-матема-
тикэ щIэныгъэхэм я док-
тор, профессор Гварамие 
Алеко. 

1949 гъэм къалъ хуащ 
Урысей Федерацэм, Адыгэ 
Республикэм щIэныгъэм-
кIэ щIыхь зиIэ я лэ жьа-      
кIуэ, ЩIДАА-м, МАИА-м, 
 АПСН-м я академик, педа-
гогикэ щIэныгъэхэм я док-

МахуиплIкIэ лажьэу
Шотландием и мурадщ тхьэмахуэ 

лэжьэгъуэ махуэхэр игъэмэщIэну. Ис-
пание, Новая Зеландие, Японие, Ислан-
дие къэралыгъуэхэм я щапхъэм тету 
абыи и цIыхухэр тхьэмахуэм махуи 4 
игъэ лэжьэну аращ. ЯпэщIыкIэ гъэу нэ-
хуныгъэу къыщIа дзэнурэ абы къри-
кIуэм елъытауэ унафэ къащтэнущ.

КЪЭХУТАКIУЭХЭМ къалъытэ махуэхэр 
зэрагъэмащIэр лэжьыгъэм зыкIи зэран 
хуэмыхъуну, цIыхур зыпэрыт Iуэхум темы-
зашэмэ, производствэм и фIагъым хэ-
хъуэну, зыу жьы ныгъэхэр къыдэкIуэну. 
Абы щыхьэт тохъуэ ищ хьэкIэ зи гугъу тщIа 
къэ ралхэм щыIэ псэукIэр. 

«Forbes» экономикэ журналым къызэ-
ри гъэлъа гъуэмкIэ, лэжьэгъуэ зэма ныр 
про цент 20-кIэ зэ ра гъэкIэщIым улахуэр 
нэхъ мащIэ ищIынукъым.

Улахуэшхуэ къэзыхьхэр
«FinExpertiza» дунейпсо аудитор- 

консалтинг IуэхущIапIэм иригъэ кIуэ  - 
кIа къэ хутэныгъэхэм къы зэрагъэ лъэ-
гъуам кIэ, ма зэм сом мелуаным ще-
гъэжьауэ нэхъыбэ къы зыхэхъуэ цIыху 
мин 17,1-м нэблагъэ щопсэу Урысейм. 
Ар къэралым и лэжьакIуэхэм я процент 
0,06-рэ хъууэ аращ.

Унэ  зимыIэ  бей  щыIэкъым.
Лъэпкъ Iущыгъэ:

УЛАХУЭШХУЭ къэ зы хьыр Урысейм и 
IуэхущIапIэ инхэм щылажьэхэрщ. Ап-
хуэдэ мелуанырыбжэхэр нэхъыбэу 
 щып сэур Москващ (цIыху мини 10,4-м 
нэб лагъэ), абы къыкIэлъокIуэ Санкт- 
Петербург къалэр, Москва, Сверд -
ловск,  Сахалин областхэр, Краснодар 
крайр, Ямало-Ненецкэ округыр, Тэтэрс-
таныр. 

2019 гъэм лэжьапщIэ шхуэ къэзыхьхэр 
цIыху мин 11,29-рэ хъууэ щытащ. Илъэ-
ситIым къриубыдэу мелуанкIэ улахуэ 
 къэ зыхь хэм я бжыгъэр процент 51,5-кIэ 
хэ хъуащ.

 

Зихуэдэ щымыIэ
ухуэныгъэ

Шэшэным и къалащхьэм къыщызэ-
Iуахащ Кавказ Ищхъэрэ щIыналъэм 
щынэхъ ин дыдэ сату-нэгу зегъэу жьы-
пIэ центр. «Грозный-Молл» фIэщыгъэр 
зиIэ IуэхущIапIэр республикэм и япэ 
президенту щыта, Урысейм и ЛIыхъужь 
Кадыров Ахъмэт-хьэжы къызэралъ ху-
рэ илъэс 70  щри къум ирырагъэхьэлIэу 
къы зэ Iуа хащ.

ЦЕНТРЫР, шэч хэмылъу, республикэм 
и зыужьыныгъэм хуэлэжьэнущ, ар къа-
лъытэ инвестицэ инхэм я къешэлIапIэу. 
«Грозный-Молл»-р къызэIуахыным сом 
меларди 10-м щIигъу халъхьащ, абы 
иубыдащ метр зэбгъузэнатIэу 132710-рэ. 
Архитектурэ и лъэныкъуэкIэ ар зихуэдэ 
щы мыIэ ухуэныгъэщ.

зи унафэщI урысеи дзэм 
Бородино и деж щри-
гъэкIуэкIа зауэшхуэм и ма-
хуэщ

Финансистым и махуэщ
1958 гъэм къалъхуащ        

КъБР-м щIыхь зиIэ и ухуа-
кIуэ, КъБР-м и Парламен-
тым и депутату щыта 
 Къандэхъу Мухьэмэд.

КъБР-м мэкъумэш хозяй-
ствэмкIэ щIыхь зиIэ и лэ-
жьакIуэ КIэдыкIуей Ас-
лъэн къыщалъхуа махуэщ.

Дунейм и щытыкIэнур
«pogoda.yandex.ru сай-

тым зэритымкIэ, ди рес-
публикэм махуэр кIагъэп-
шагъэу щыщытынущ. Хуа-
бэр махуэм градус 12 - 15, 
жэщым градуси 9 - 10 щы-
хъунущ.



№107 (24.233) 2021  ГЪЭМ  ФОКIАДЭМ  И  72
ЩIэныгъэ                                                Узыншагъэ                                                   Адыгэ  гупсысэм  и  лъэщапIэм                                         ЩIыуэпс                                      

Къалэм Іэпхъуэжа ди 
 къуажэгъу унагъуэм, адэжь 
лъапсэри хэдгъэкІуэдэ-
жынкъым, жаІэри, зэманым 
екІуу унэ щаухуат. Гъэмахуэ 
зыгъэпсэхугъуэм къэкІуэжу-
рэ хадэм илэжьыхьхэрт, 
унэр зэрахьэрт. Апхуэдэу 
щы щыткІэ, зэрыІэбэн Іэмэ-
псымэ, зэрахьэну хьэпшып-
хэр къашэри унэм къы-
щІалъхьащ, хадэм зэре-
лэжьынухэр кърагъэуващ. 
КІэщІу жыпІэмэ, адыгэ 
 унагъуэм псэуныгъэм теу-
хуауэ зыхуеину псомкІи 
 лъапсэр къызэрагъэпэщат. 
Куэдрэ щыгуфІыкІыну къа-
хуихуакъым, зэхадыгъуэу 
щІадзэри. Зэм унащхьэр 
 къаунэщІащ: ухуэныгъэм 
къыдэхуа пхъэхэр, абджхэр, 
къэнжалхэр щІахащ. Къы-
кІэлъыкІуэри, зи щхьэгъуб-
жэ дэпщыфа пэшхэр 
 яхъунщІащ. Къытрагъа зэ-
ри, жыгым хущхъуэ зэрыт-
раутхэу шэрхъкІэ кърашэкІ 
Іэмэпсымэр яхьащ. Ап хуэ-
дэурэ щхьэпэ хъун ямы-
гъуэтыжыху унагъуэм Іэб-
жьанэфІейхэр кІэрыкІа-
къым. Унэр иджыри зэ-
фІэтщи, мыр ямыщэмэ, 
лъэ лъэжынущ, жаІэри, зы-
мейхэм и унафэр ящІ. Зы 
 зэман ящэжынуи къыщІэ-
кІынщ, зэрыпсэун Іэмал 
 лъапсэм къыщрамынакІэ, 
щІэрыщІэу къаугъуеижми 
иращІэнур гурыІуэгъуэ щы-
хъуакІэ.

А лъапсэм и къекІуэ кІы-
кІам изогъэщхь адыгэбзэм - 
адыгэм и лъапсэм - и Іуэхур. 
Ар зэригъэпэщат лъэпкъ 
лъэрызехьэм, лъэпкъ лъэ-
щым. А бзэмкІэ зэфІигъэу-
ват лъэпкъыу щыІэм яфІэ-
телъыджэу щапхъэ зытрах 
Адыгэ Хабзэр. А бзэмрэ 
 хабзэмрэт адыгэ цІыхур зы-
щІэдэхыкІыр, хэткІи гурыхь 
зыщІыр.

Бзэр зэрылъэпкъыу яІуры-
лъами, абы и къежьапІэри, 
и хъумакІуэри, и гъэ кІуэ та-
кІуэри адыгэ цІыхубзырат. 
Анэр. Адыгэ анэр. Сабийм 
гъащІэ езыт, жьэгур зымы-
гъэужьых, хабзэр зыхъумэ 
анэрат адыгэбзэм и ІэфІыр 
быным зыхезыгъащІэр, нэ-
хъыжьми нэхъыщІэми зэ-
репсэлъэнум хуэзыгъасэр. 
ЕкІумрэ емыкІумрэ, жыІэ -
кІэ дахэмрэ къемызэгъ псэ-
лъэкІэмрэ къагурызыгъа-
Іуэр. Нэсауэ гъэса цIыху 
 къагъэхъурт сабийм зи нэІэ 
темыкІ адыгэ анэхэм. Адыгэ 
дуней зэпэщ, адыгэ лъапсэ 
быдэ къагъэщIыфырт абы-
хэм. А лъапсэм къихъуам 
мыадыгэну игу къэкIынутэ-
къым, сыт щхьэкIэ жыпIэмэ 
адыгэлъ щIэту дунейм къы-
техьат, анэ быдзышэм и 
 гъусэу Адыгэ хабзэр пкъры-
хьат, и анэбзэм анэм хуиIэ 
щытыкIэр бзыпхъэ хуэхъурт. 
Адыгэ анэм къызэригъэ -
пэщ дунейт ар. Къызэри-
гъэпэщырти икIи ихъумэ-
жырт.

Быным адыгэбзэ имы-
щІэми хъуну япэ дыдэ адыгэ 
анэм игу къыщыкІар Совет 
властыр уву зиужьа нэужьщ. 
Къэралым лъэпкъыу исыр 
зэкъуэшу, зы совет цIыхубэ 
хъун хуейуэ гупсысэ уна-
фэщIхэм къагъэщIат. Лъэп-
къышхуэр нэхъыжьт, лъэпкъ 
мащIэхэр нэхъыщIэти, 
адыгэр игъащIэми нэхъы-
жьым зэрыхуэжыIэдаIуэм и 
зэран мыбдежым къыще-
кIащ. Адыгэ цIыхубзри унэ-
гуащэным пыкIыу, цIыху-
хъуи цIыхубзи я хуитыны-
гъэр зэхуэдиз хъуати, лэ-
жьыгъэ IэнатIэ ирихьэкIын 
хуейт. Абы щыгъуэщ адыгэ 
лъапсэм япэ дыгъуакІуэр 
къыщеІэбар.

«Республикэ пщыкIутху-
ри зэшыпхъущ» псалъэ                        
да хэм и щIыбагъ къы дэтт ди 
къэкIуэнум и су рэтыджэр 
икIи дэ кIуэтэху нэхъ «къыд-
гурыIуэрт» анэ дэлъхубзэм 
нэхърэ уры сыбзэм нэхъ 
фейдэ къы зэрыпытхынур.

ЩІэныгъэ зригъэгъуэту 

УФ-м Егъэджэныгъэмрэ щIэныгъэмрэ 
щекIуэкI лэжьыгъэхэм якIэлъыплъыным-
кIэ и къулыкъущIапIэм (Рособрнадзор) и 
къалэнхэм ящыщщ еджапIэхэм я пщэ-
рылъхэр зэрагъэзащIэр къипщытэныр. 
Апхуэдэ мурад яIэу «Рособрнадзор»-м и 
лэжьакIуэхэр иджыблагъэ щыIащ КIуэ-
кIуэ Валерий и цIэр зезыхьэ Къэбэрдей-
Балъкъэр къэрал мэкъумэш универси-
тетым. Ди гуапэ зэрыхъущи, КъБКъМУ-р 
къалъытащ зи къалэнхэм къызыхуэ-
тыншэу пэлъэщ еджапIэ нэхъыщхьэу икIи 
адэкIи лэжьэну хуит зыщI дэфтэрри къра-
тыжащ. 

ДИ РЕСПУБЛИКЭМ и мэкъумэш еджапIэ 
нэхъыщхьэм къэрал аккредитацэ къызэ-
рыратамкIэ унафэм, «Рособрнадзор»-м и 
унафэщIым и къуэдзэ Кочетовэ Светланэ и 
Iэр зыщIэлъым, къызэрыщыгъэлъэгъуам-
кIэ, КъБКъМУ-м щрагъэкIуэкIа къэп щы-
тэныгъэхэр йозагъэ къэралым щызекIуэ 
 хабзэхэмрэ егъэджэныгъэ мардэхэмрэ. 
Ахэр я тегъэщIапIэу лэжьа эксперт къэп-
щытакIуэ гупым зэфIаха лэжьыгъэм ипкъ 
иткIэ, а еджапIэ нэхъыщхьэм къэрал хуи-
тыныгъэ иратащ IэщIагъэлI зэмылIэужьы-
гъуэхэр лъэпкъ экономикэм хуэгъэхьэ-
зырынымкIэ и пщэрылъ къалэнхэр адэкIи 
зэфIихыну. Аккредитацэм и пIалъэр къэ-
кIуэну илъэси 6-м тещIыхьащ. 

Аккредитацэм ипкъ иткIэ, КъБКъМУ-м 
 нэхъапэкIэ зыщыхурагъаджэу щыта унэ тIы-
ныгъэхэм, IэщIагъэхэм иджыри къахэ-
хъуащ: «Эконо микэмрэ управленэмрэ», 
«Юриспруденцие». Къинэ мы щIауэ, къэп-
щытэныгъэхэм къарита хуитыныгъэмкIэ 
уни верситетым щагъэ хьэ зырынущ «Вете-
ринарие» IэщIагъэм хыхьэ унэтIыныгъэу 
22-мкIэ бакалаврхэр. Магистратурэм я 
щIэныгъэм щыхагъэхъуэфынущ унэтIы-
ныгъэу 17-мкIэ, аспирантурэм - унэтIы ны-
гъи 6-мкIэ. Университетым Тэрч щиIэ 
 къу дамэм унэтIыныгъи 5-мкIэ IэщIагъэлI -
хэр щагъэхьэзыр. 

- Къэбэрдей-Балъкъэр къэрал мэкъу -
мэш университетыр аккредитацэм ехъу-
лIэныгъэ иIэу зэрыпхыкIыфар я фIыгъэщ 

щылажьэ щIэныгъэлIхэм, профессорхэм, 
доцентхэмрэ аспирантхэмрэ - егъэджакIуэ 
псоми, апхуэдэу ди деж щеджэ студентхэм, 
- жеIэ еджапIэ нэхъыщхьэм и ректор Апа - 
жэ Аслъэн. - Нобэ КъБКъМУ-р Кавказ Ищ-
хъэрэ федеральнэ щIыналъэм и мэкъу-
мэш-промышленнэ IэнатIэм папщIэ IэщIа-
гъэлIхэр зыгъэхьэзыр IуэхущIапIэ нэхъ лъэ-
рызехьэхэм ящыщщ. Ди еджапIэм щекIуэкI 
Iуэху зехьэкIэр дунейпсо мардэхэм, щIэны-
гъэ-инновацэ лъабжьэ зиIэхэм, худогъа-
кIуэ. ЛэжьыгъэкIэ дапыщIащ ди къэралым, 
хамэ щIыпIэхэм я еджапIэ нэхъыщхьэхэм, 
щIэныгъэ-къэхутакIуэ институтхэм, мэкъу-
мэш-промышленнэ IуэхущIапIэхэм. А псори 
тегъэщIапIэ быдэ хуэхъуащ ди деж ще кIуэ-
кIа иужьрей къэрал къэпщытэныгъэм дып-
хыкIыфыным. 

IэщIагъэлIхэр гъэхьэзырынымкIэ зыб-
жанэу зэщхьэщыха егъэджэныгъэ мардэр 
къагъэсэбэпу, КъБКъМУ-м гулъытэ хэха 
 хуещI мэкъумэш щIэныгъэм адэкIи зе-
гъэужьыным, ар бизнесымрэ дунейпсо 
мыхьэнэ зиIэ проектхэмрэ япыщIэным. 
Езым хуэдэ IуэхущIапIэхэм зэрапыщIам 
уни верситетым и IэщIагъэлIхэми абы ще-
джэ студентхэми Iэмал къарет нэгъуэщI 
щIыпIэхэм щекIуэкI егъэджэныгъэ мардэ-
хэм, Iуэху зехьэкIэхэм щыгъуазэ зыхуа-
щIыну, абыхэмкIэ зэдэгуэшэну. ЕджапIэм 
Iэмал псори иIэщ квалификацэ лъагэ зиIэ, 
XXI лIэщIыгъуэм къигъэув къалэнхэм пэ-
лъэщыфын IэщIагъэлIхэр гъэхьэзыры-
нымкIэ. А Iуэхум ар тэмэму зэрыхуэлажьэр, 
къэрал стандарт лъагэхэм хуэкIуэ егъэ-
джэныгъэ-гъэсэныгъэр, щIэныгъэ-къэ ху тэ-
ныгъэр ехъулIэныгъэ пылъу зэрыщекIуэ -
кIыр къигъэлъэгъуащ аккредитацэм. 

Дэтхэнэ еджапIэ нэхъыщхьэри зрихьэлIэ 
а къэпщытэныгъэм къызыхуэтыншэу пхы-
кIауэ, КъБКъМУ-м и унафэщIхэми, егъэ-
джакIуэхэми, студентхэми ехъулIэныгъэ-
щIэ хэм, текIуэныгъэ инхэм ухуэзышэн 
 гъу нэхэр иралъ. Зи лэжьыгъэм «фIы дыдэ» 
 нагъыщэр хуагъэфэща университетыр лъа-
гапIэщIэхэм хущIокъу, къаруущIэхэр иIэу, 
мурадыщIэхэр и куэду. 

ЖЫЛАСЭ  Маритэ. 

Къэбэрдей-Балъкъэрым 
мы махуэхэм щыщIадзащ 
гриппым зэрыпэщIэт хущ-
хъуэхэр цIыхухэм ира-
хьэлIэн. 2021 - 2022 гъэхэм 
псори зэхэту а Iуэхум къы-
зэщIрагъэубыдэну я му-
радщ щIыналъэм и цIыху 
417900-рэ, ар жылагъуэм и 
процент 60 мэхъу.

ФЕДЕРАЛЬНЭ бюджетым 
и мылъкум къыхэкIыу рес-
публикэм къыIэрыхьащ 
«Ультрикс Квадри», «Со-
вигрипп» вакцинэхэр. Япэр 
сабийхэмрэ цIыхубз уэн-
дэгъухэмрэ ирахьэлIэнущ, 
етIуанэр - балигъхэм. 

Узыншагъэр хъумэнымкIэ 
дунейпсо зэгухьэныгъэм и 
чэнджэщхэм тету вакцинэр 
зэхалъхьащ узыфэр щыета 
лъэхъэнэм къекIуэкI вирус 
лIэужьыгъуэхэр къыхалъы-
тауэ. 

Вакцинэм и фIыгъэкIэ 
узы фэ гъэтIылъахэр зиIэ 
 сымаджэхэм гриппыр нэхъ 
тыншу ящхьэщыкIынущ. 
Псом япэрауэ, мастэр халъ-
хьэнущ мазих ныбжьым ит 

Адыгэбзэм  и  сурэтщ  
адыгэ  анэр

къулыкъу тІэкІуи къыІэ ры-
хьэн папщІэ урысыбзэр Іэ-
малыншэу, абы зыри хэ зы-
мыщІыхь адыгэбзэр ІэщІыб 
хъуми ущІригузэвэнышхуэ 
щымыІэу къыкъуэкIа гуп-
сысэр къипхъуэтащ адыгэ 
анэ гумащІэм, лъэпкъхъу-
мэм. Быным хуиІэ лъа-
гъуныгъэм иригъэхъуэпсащ 
и щIэблэр хэІэтыкІа гуэр 
 хъуным. А хъуапсэм къи-
гъэщІащ анэдэлъхубзэм 
псэ хэх хуэхъуа гупсысэр: 
 гъащІэм ущыпэрытыным -
кІэ адыгэбзэр зыкІи щхьэ - 
пэ хъуркъым. Ебгъэлеймэ, 
адыгэм адыгэбзэр щы-
гъупщэжарэ урысыбзэр 
 зэтрищыпыкІыу ищІэмэ, 
ехъуапсэу, апхуэдэм нэхъ нэ 
лейкІэ еплъу, ар зы щхьэкІэ 
нэхъ лъагэ хъуауэ къалъы-
тэу зэмант ар. Къулыкъу 
зыІыгъхэм е къыІэрыхьэну 
щІэхъуэпсхэм урыс щхьэ-
гъусэ ящІырт. А лъэп къым 
малъхъэ яхуэхъуа адыгэ-
лIым е урыс нысэ хъуа адыгэ 
цIыхубзым лэжьыгъэм щы-
дэкIуэтеинымкIэ  Iэмал нэхъ 
ягъуэтыр пэжт. Дыгъум 
 етIуанэу къытригъэзат.

ЕджапІэхэм я Іуэхури 
 гъащІэм щытепщэ гупсы-
сэхэм ещхьурэ къызэгъэпэ-
ща хъурти, предметхэр анэ-
дэлъхубзэмкІэ яджу екІуэ-
кІыурэ, апхуэдэ еджэкІэр 
пэ щІэдзэ классхэм къы-
щынэри, курыт, нэхъыжь 
классхэр урысыбзэм хуэ-
кІуащ. Мыбдежым адыгэ 
лъапсэм дыгъуэр ещанэу 
къеIэбауэ арат.

АбыкІэ зэфІэкІакъым. 
Илъэсхэр кІуэурэ, япэ дыдэ 
еджапІэм къекІуалІэ адыгэ 
сабийм занщІэу урысыб-
зэкІэ еджэн щІидзэн хуейуэ 
унафэ къыдэкІащ. ЯфІэ-
фІат ар адэ-анэхэм хьэмэ -
рэ мыарэзахэт? Дауэ щыта-
ми, а унафэм тетащ егъэ-
джэныгъэ лэжьыгъэр. ИкІи 
къытенащ. Мис мыбы щы-
гъуэ зыхыумыщIэнкIэ Iэ -
мал имыIэу къеIат лъэп-
къым дыгъур, ауэ фIэ кIуэ-
дым  нэхърэ къигъуэтыр нэ-
хъыфIут зэрыгупсысэн 
 хуейри, зригъэкIуащ.

Ар унафэу щыІэм я нэ-
хъыфІыр пэжмэ, дэнэ къыз-
дикІар 80 - 90 гъэхэм лъэп-
къым къихьыжа шэчыр? 
 Нэхъ жыжьэ плъэхэр гуп-
сысэжат: ди сабийм я зыу-
жьыным зэран дыхуэмы-
хъуауэ пIэрэ зыри зыхамы-
щIыкI бзэмкIэ еджэныгъэм 
хыхьэн хуей зэрытщIамкIэ? 
ДыкъыщыфIыкIыжу зыри 
зыхамыщIыкI инджылы-
зыбзэр ямыщIэ урысыб-
зэмкIэ къащIэн хуейуэ зэ-
редубыдылIэмкIэ? Абы теу-
хуауэ адэ-анэхэр зэхуашэ-
сурэ щечэнджэщым, адыгэ 
анэхэм я нэхъыбэм урысы-
бзэкIэ еджэным фIэкIа нэ-

гъуэщI узыхэдэн щымыIэу 
къагъэуват. Арами, Iуэхур 
къезыхьэжьахэм я псалъэр 
пхрыкIри, къуажэ еджа-
пIэхэр трагъэуват пэщIэдзэ 
классхэр адыгэбзэкIэ еджэ-
ным. КъыщIидзыр мыхъуу 
жаIэри, зэтракъутэжащ. 
Сы тыт щIэмыхъуар? Абы 
иIэр зы жэуапкъым, ауэ бы-
ным лъэпкъыбзэр Iуры-
лъынымкIэ адыгэ анэм ихь 
пщэдэкIыжыращ дызы теп-
сэлъыхьри, къыхэдгъэ-
щынщ: икIи адыгэ анэрэ 
икIи егъэджакIуэу сабийм 
яхэтхэм езыхэми къалъы -
тат япэ классым щыщIэдза-
уэ урысыбзэкIэ емыджэмэ, 
етхуанэ классым къыпхуе-
мыгъэщтэжыну. Лъэныкъуэ 
еба лъэпкъым нэхъри кIэ-
щIэрыIэ гупсысэкIэт ар.

Сэ зыхуезгъаджэр уры-
сыб зэщи, жысIэмкIэ жэуап 
схьыжыну сыхьэзыру, жы-
зоIэ: адыгэбзэр къурмэн зы-
хуащI урысыбзэри ящIэр-
къым ди быным. Къыхэ-
кIынщ класс къэс сабиищ-
плIы, ауэ ари къащыхэмыкI 
къохъу. Мыбдежым нэ-
гъуэщI Iуэхушхуи къыщы-
къуоплъ: адэ-анэр быным я 
еджапIэ гъащIэм хэткъым, 
щыгъуазэкъым. МащIэ ды-
дэщ сабийм я щыIэкIэмрэ 
еджэкIэмрэ теухуауэ епсэ-
лъылIэхэр, дэIэпыкъуэгъу 
яхуэхъуну хьэзырхэр. Тхьэ-
мыщкIагъэр абдежми 
 къы щыувыIэркъым. Са-
бийм къы  гурымыIуэ бзэм-
кIэ иджа дерсхэмкIэ щIэ-
ныгъэ игъуэтыркъыми, 
 уры сыбзэм ирипсэлъэфу, 
 зэ джэр къыгурыIуэу щы-
хъуами, щIэуэ къищIэм те-
гъэщIапIэ хуэхъун лъабжьэ 
имыгъуэтауэ ирохьэлIэ, псы 
Iуфэм къытелъадэ псым 
пшахъуэм къытена лъа-
къуампIэр джафэу зэрыри-
лъэсэхыжым хуэдэу, къи-
джыр мэкIуэдыж. Сабийр 
къемыхъулIэм куэдрэ пэ-
щIэтыфкъым. Аращ сытым 
щыгъуи классхэм еджэу 
щIэсым нэхърэ емыджэу 
щIэсыр щIэнэхъыбэр. Абы-
кIэ езы сабийхэракъым 
 къуаншэр, я унафэр акъыл 
хэлъу зымыщIа балигъхэ-
ращ. Ауэ хэкIуадэр зи къэ-
кIуэныр зэрыхъуфыну щы-
там хуэдэ мыхъуу, нэхъыкIэ 
хъу ди бынхэращ. НэхъыфI-
кIэ и сабийм хуэхъуапсэ 
 адэ-анэмрэ егъэджэныгъэ 
системэмрэ адыгэ щIэблэм 
я гъащIэм фIыуэ зэран хо-
хъухь. ЕджакIуэхэм щIэны-
гъэ щIамыIэм и щхьэусы-
гъуэр къыщалъыхъуэкIэ, 
зэи къыхэщыркъым пэщIэ-
дзэ классхэм анэдэлъху-
бзэкIэ зэремыджам къигъэ-
хъуа хэщIыныгъэр.

Лъэныкъуэ едгъэзынщ 
дэри а зи цIэ кърамыIуэри, 
езы адыгэбзэ дерсхэмкIэ 

зыдгъэзэнщ. Адыгэбзэмрэ 
адыгэ литературэмрэщ 
адыгэ сабийр зыщыщ 
лъэпкъыр ищIэжу, а лъэп-
къым къыдэгъуэгурыкIуэ 
гупсысэкIэм, щыIэкIэм те-
хуэу, зэгъэзахуэ бгъэдэлъу 
зыгъасэр. УрысыбзэмкIи 
ин джылызыбзэмкIи щIэ-
ныгъэ куу игъуэтауэ тщIын-
щи, адыгэ сабийр зэи уры -
си инджылызи хъунукъым, а 
лъэпкъитIри абы езыхэм 
ящыщ гуэр хуэдэу къеплъы-
нукъым. НэгъуэщI хэIэбапIэ 
а Iуэхум иIэкъым, адыгэу 
къэнэжын фIэкIа. Къэд-
гъэнэжрэ? Еттрэ апхуэдэ 
 Iэмал? Сыт адыгэбзэ дерс-
хэм я щхьэ кърикIуэр?

Къэралым егъэджэны-
гъэм и пщалъэщIэ къищ-
тамкIэ, анэдэлъхубзэмрэ 
ли тературэмрэ класс къэс 
хухихыр сыхьэтищщ. Абы 
зыри хэIэбэфынукъым, сы-
хьэтищым тетынущ. Узы-
хэIэбэни хъурэ? ЕджапIэм 
зэрыхуейуэ зэригъэзэхуэну 
зы сыхьэт бжыгъэ мащIэ 
гуэр яIэщи, хуитщ дерсхэм 
ятригуэшэну. Абы щыщ 
адыгэбзэм лъагъэсынуми 
лъамыгъэсынуми зэлъы -
тар еджапIэ унафэщIхэм я 
Iуэху бгъэдыхьэкIэращ. 
 КъахокI зы сыхьэтыр лъы-
зыгъэси. Ауэ куэд яхэтщ 
 лъагъэсын къэгъэнауэ, а 
къэралым кърит сыхьэ-
тищри къытрахыу урысыб-
зэмрэ есэпымрэ езытын. 
Апхуэдэм щIэхъуэпс уна-
фэщI хэм адыгэ гупсыси 
урыс гупсыси яIэкъым, яIэр 
еджэныгъэм пыщIа, зыуэ 
щыт къэрал гъэунэхуны-
гъэрщ е ЕГЭ жыхуаIэ гуп-
сысэрщ. Сытри ящIэнущ 
еджапIэр къэзыуххэр къэп-
щытэныгъэхэм пэлъэщын 
щхьэкIэ. Ари зэпхыжар са-
бий къэс хуаIэ лъагъуны-
гъэр аракъым, пэмылъэща 
куэд къахэкIмэ, я къулы-
къум пыкIынкIэ зэрыхъу-
нурщ е псалъэмакъ пхъашэ 
къызэрыращIылIэнуращ. 
Адыгэбзэм зэретхьэкъу сы-
хьэтымкIэ я щхьэ Iуэхущ 

зэрахуэжыр, щIэблэ Iуэху-
къым. Аращи, адыгэ лъап-
сэм щызеуэ дыгъуакIуэхэм 
яхыубжэ хъунущ адыгэбзэм 
зы сыхьэт къыкIэрытчащэ-
рэт, жаIэу ещакIуэ еджапIэ 
унафэщIхэр. КъыжытIэн-
щи, иджыпсту еджапIэхэм 
нэхъыбэу унафэ щызыщIыр 
цIыхубзхэращ. Абыхэм я 
 нэхъыбэри адыгэщ.

ГъащIэм къызэригъэлъа-
гъуэмкIэ, къулыкъум лъэпкъ 
нэщэнэ иIэкъым. Ар къу-
лыкъущ, лъэпкъми къупщ-
хьэми ящхьэкIэ щыIэщ.

Адыгэбзэм едгъэшэч бэ-
лыхьхэр куэд мэхъу. Лъэп-
къыр, анэхэм къакIэ лъы-
кIуэу, зыщыгугъыну иIэр 
егъэджакIуэхэращ. Адрей 
дерсхэм хуезыгъаджэм хуэ-
дэу гулъытэ ягъуэту пIэрэ 
адыгэбзэмкIэ егъэджа кIуэ-
хэм? Егъэджэныгъэм щы-
зэрахьэ Iэмэпсымэхэр къы-
хузэрагъэпэщыну езы егъэ-
джакIуэр мылъаIуэмэ, три-
мыгъэчыныхьмэ, еджапIэ 
унэфэщIыр щIэгузэвэнур 
нэгъуэщI дерсхэрщ, зы-
щеджэ пэш зыхуищIынур 
къэпщытэныгъэ зэраIэ-
нухэрщ. АркъудеймкIэ са-
бийм я нэгу щIокI я анэ-
дэлъхубзэр зэрымы пэры-
тыр.

Псалъэмакъыр есшэлIэ-
жынут адыгэ анэм. Хэкури 
Хабзэри зыхъумэхэр зыгъа-
сэр анэращ. Быныр зэры-
псэлъэну бзэр Iурызылъ-
хьэр анэрщ. АдыгэбзэкIэ 
зекIуэ адыгэ хабзэр щIэб-
лэм дуней тетыкIэ хуэзы-
щIы фынур анэращ. Анэращ 
зэлъытар быныр лъэпкъ 
цIыху хъунуми лъэпкъым 
дежкIэ хамэ хъунуми. 
Иджыпсту ди сабийхэм 
яхэтщ куэд, адыгэм бжы-
гъэкIэ щыщу, ауэ адыгэкIэ 
ирамыгъэщIауэ. Анэ хъуам 
и нэгу щIэтын хуейщ зи бзэ 
къыIурызылъхьа и анэм                   
и сурэтыр. Къэзылъхуам 
 къритар и быным иритыжын 
хуейкъэ? Арыншауэ лъэп-
къыу дыщыIэфынукъым. 
Лъэп къыу дыщыIэныр 
елъытащ адыгэ унэм щыIу 
бзэмрэ еджапIэм а бзэм 
щиIэ пщIэмрэ. Быным анэ-
бзэр ирагъэщIауэ еджа -
пIэм щIагъэтIысхьэрэ, 
адыгэ бзэм ират сыхьэт 
бжыгъэр яфIэмащIэу адыгэ 
анэхэр къэувмэ, лъэпкъым 
зыкъищIэжауэ, зилъытэ-
жауэ, зиужьыжу аращ. Ар-
мырамэ… зи кIуэдыжы -
гъуэр къэсауэ дылъэпкъщ.

ЗэкIэ адыгэ анэхэм лъэIу 
тхылъ ятх я сабийр зи анэ-
дэлъхубзэ зымыщIэ гупым 
хагъэхьэну. Хьэлэмэтщ 
ящIэт адыгэлъыр къызэ ры-
мылажьэр, лъэпкъым къы-
дэгъуэгурыкIуэ укIытэр 
 къазэрытемыкIуэр…

ДыкъэзыгъэщIам и пащ-
хьэ дихьэжмэ къызэ ры -
дэупщIынухэм ящыщщ: 
«Сэ  уи лъэпкъым хуэз-
гъэфэща бзэмкIэ уп сэ-
лъа?»

ХЬЭЦIЫКIУ Рае,
Урыху (Къугъуэлъкъуей) 

къуажэм дэт
курыт еджапIэ №2-м и 

егъэджакIуэ.
ТАБЫЩ Мурат,

«Адыгэ псалъэ» газетым
и щIэныгъэ обозреватель.

ЛъагапIэщIэхэм  хущIокъу

цIыкIухэм я деж щегъэ жьауэ 
сабийхэм псоми, дзэм къ-
улыкъу щызыщIэну ира-
джэхэм, цIыхубз уэн-
дэгъухэм, илъэс 60-м щIи-
гъуахэм, студентхэм, меди-
цинэм, егъэджэныгъэм, 
транспортым, коммунальнэ 
Iуэхутхьэбзэхэм епхауэ ла-
жьэхэм, тхьэмбылым, гу-
лъынтхуэм епхауэ узыфэ 
гъэтIылъа зиIэхэм.

Узыфэм и мастэр полик-
линикэхэмрэ IуэхущIапIэ-
хэм иIэ медицинэ пэш хэм -
рэ къы щыпхалъхьэнущ. 
Грип пымрэ коронавиру-
сым рэ я вакцинэхэр зыр 
 адрейм зэран хуэхъуу щыт-
къым, х ущхъуэхэм я зэхуаку 
мазэ пIалъэ дэлъын хуейуэ 
аращ.

ЩХЬЭЩЭМЫЩI  Изэ.

КъБР-м Транспортымрэ гъуэгу хозяйствэмкIэ и 
министерствэм и зэфIэкI псори хуэунэтIащ «ФIагъ 
лъагэ зиIэ гъуэгу шынагъуэншэхэр» лъэпкъ проек-
тыр ди щIыналъэм щыгъэзэщIэным.

АБЫ лэжьыгъэхэр IэнатIэ 21-м къыщызэригъэпэ-
щащ икIи щIыналъэ мыхьэнэ зиIэ автомобиль гъуэгуу 
километри 100-м щIигъур зыхуей хуэгъэзэным те-
щIыхьащ. IэнатIэхэм ящыщу 13-м я къалэнхэр зэфIа-
гъэкIащ, 7-р иджыри мэлажьэ.

Курп Ипщэ къуажэм екIуалIэ гъуэгум елэжьын зэ-
рыщIадзэрэ куэд щIакъым, ауэ абы хиубыдэ километ-
ри 2-м щIигъум и лъэгур асфальткIэ къращIыкIащ. Ас-
фальтыр телъхьэн яухащ Налшык къыпэзыкIухь, Къа-
мылыкъуэ, Плановскэ, Приречнэ, Куба къуажэхэм дэкI 
гъуэгухэм. Иджы подряд организацэхэм нагъэс а 
 гъуэгухэм зыхуей дамыгъэхэр щыгъэувыныр, уэзды-
гъэхэр фIэдзэныр. А псори мы мазэм къриубыдэу зэ-
фIэкIын хуейщ.

Министерствэм псом хуэмыдэу гулъытэ хэха хуещI 
гъуэгухэм шынагъуэншагъэ къыщызэгъэпэщыным. 
Абы хиубыдэу щIыналъэ мыхьэнэ зиIэ автомобиль 
 гъуэгухэм ящыщу километр 60-м нэблагъэм уэздыгъэ-
хэр щыфIадзэнущ. Нэхъ нэху хъунущ Хьэсэней, Шэ-
джэм Езанэ, Шэджэм ЕтIуанэ, Яныкъуей, Кыщпэк, 
Гундэлэн жылагъуэхэм я уэрамхэмрэ гъуэгухэмрэ. 
Абы хэм пкъохэр щагъэуващ икIи лэжьыгъэ псори мы 
бжьыхьэм къриубыдэу щаухынущ.

Лэжьыгъэ псори яубзыхуауэ щыта пIалъэхэм нэхърэ 
нэхъ пасэу нагъэс. Республикэм Гъуэгу хозяйствэмкIэ 
и управленэм и IэщIагъэлIхэр ткIийуэ кIэлъоплъ 
гъуэгу хэм къыщагъэсэбэп материалхэм я фIагъымрэ 
лэжьыгъэхэм я технологиемрэ.

ТЭНАЩ  Анатолэ.

Гъуэгухэм  зэрызаужьыр

Лэжьыгъэм, еджэныгъэм, унагъуэр 
зыхуей хуэгъэзэным зыкъыдигъахуэу, 
цIыхур щIыпIэ хэха гуэрым зыщигъэп-
сэхун, и узыншагъэр щызэтригъэувэжын 
папщIэ зэрыкIуэм «рекреацэ туризм»- 
кIэ йоджэ. 

А ПСАЛЪЭ зэхэтым къызэщIеубыдэ зы-
гъэпсэхуакIуэ ежьам езым фIэфIу къыхих 
щIыпIэ пхыдзахэри, цIыху куэд зэкIуалIэ 
зытегъэупIэ «зыкъизыххэри», узыншагъэр 
зэрырагъэфIакIуэ спорт лIэужьыгъуэхэри, 
лъэсу къэкIухьынри, зи къабзагъэмрэ да-
хагъэмрэ узыIэпишэ щIыпIэхэм зы щып-
лъыхьынри, хы Iуфэ-псы Iуфэхэм щеп сы-
хынри, нэгъуэщIхэри. 

Гу зылъытапхъэщ, мы къедбжэкIахэм 
 ящыщу лъэсу зекIуэныр нэхъ зэгъэхъулIэ-
гъуафIэу зэрыщытым и мызакъуэу, узын-
шагъэр зэрырагъэфIакIуэ Iэмал нэхъ зэ-
гъыу куэдым къызэралъытэр. Абы кIэ щы-
хьэту къоув медицинэм хуэ ла жьэ хэри. 
 Лъэсу къэкIухьыным пщIэ гуэр зэ ры щIа-
мытым и мызакъуэу, цIыхум и Iэпкъ лъэп-
къыр зэрегъэубыд, «зэрына» и пкъры-
пкъынэхэр зэрегъакIуэ. 

Дэтхэнэри «ди пIэ дизымыгъэзагъэ» къа-
ру нэхъ лъэщ дыдэхэм ящыщщ щIэ гуэр 
 зэгъэщIэным сытым дежи дызэрыхуэ-
пабгъэмрэ «дыздэкIуэм къыщытпэплъэр 
сыт?» жыхуэтIэ гупсысэу тпкъ ры мы кIым рэ. 
Апхуэдэ хьэл-щэни нэщэни зыдалъагъу 
цIыхухэм дэнэ щIыпIи уащрохьэлIэ. 

ЩIыналъэр нэгузегъэужьыпIэщ, абы и 

«Рекреацэ» - сыт  ар  зищIысыр?
мэзхэмрэ и псыхъуэхэмрэ зэрыщытауэ 
къызэтрагъанэмэ, цIыхум сэбэп хуэхъу 
къэкIыгъэхэм уащрихьэлIэмэ, тхыдэ-щэн-
хабзэ фэеплъхэр и куэдмэ. Дахагъэр зи 
 тепщэ щIыпIэхэм дытрагъэу къудейкъым, 
атIэ ди зэхэщIыкIми хагъахъуэ, ди къэухь-
ми зрагъэубгъу. Апхуэдэхэщ, псалъэм па-
пщIэ, археологие щIэныгъэм пыщIа щIытI 
лэжьыгъэхэм кIэлъыплъыныр, къуалэб-
зухэм, псэущхьэхэм я псэукIэмрэ псышхуэ, 
хыжьей лъабжьэхэм къыщыхъу-къыщы-
щIэхэмрэ щыгъуазэ захуэщIыныр, нэ-
гъуэщI Iуэхугъуэхэри. 

«Рекреацэ» псалъэм къибгъэкI хъуну 
иджыри къалъытэ бгы дэкIуеикIэм, къе хы-
жыкIэм, щэкIуэкIэм, бдзэжьей ещэкIэм, 
шы тесыкIэм, хым и сыджу зыкъэзыIэтхэм 
кхъуафэ лъэрыт цIыкIухэмкIэ ди «тешэ-
сэкIэм», нэгъуэщI абы хуэдэхэми зэрызы-
хуэдгъасэ Iэмалхэри. 

Дауи, мы яужьрейуэ къедбжэкIахэм за-
хуэгъэхьэзырынымрэ абыхэм хуэщIа Iэмэ-
псымэхэр зэгъэпэщынымрэ гугъуехьу пы-
щIар нэхъыбэщ. Ауэ, абы щхьэкIи къэ мы-
нэу, дызэрыщыгъуазэщи, зи гугъу тщIы 
спорт лIэужьыгъуэхэм дихьэххэм я бжы-
гъэм зэпымыууэ хохъуэ. 

Ди тхыгъэ кIэщIыр зытедухуар кърихэд-
гъэщыжу къыжытIэнщи, цIыхум и ешымрэ 
и езэшымрэ щхьэщызыгъэууэ къаруущIэ-
хэр къыхэзылъхьэж дэтхэнэ зы Iэмалри, 
щIыуэпсым пыщIамэ, «рекреацэщ».

ХЬЭТЫКЪУЭ  ЩауапцIэ.

Урысей Федерацэм и Федеральнэ Зэхуэсым и Къэрал 
Думэм и VIII зэхыхьэгъуэм и депутату хахыну зыкъэзы-
гъэлъагъуэ, КПРФ-м и Къэбэрдей-Балъкъэр Республикэ 
къудамэм и япэ секретарь Пащты Борис Бахъсэн щIына-
лъэм хыхьэ Къулъкъужын Ищхъэрэ къуажэм 1957 гъэм 
мэлыжьыхьым и 8-м къыщалъхуащ. 1979 гъэм - КъБКъУ-р 
инженер-механик, 2002 гъэм Москва дэт Индустриальнэ 
университетыр юрист IэщIагъэхэр иIэу къиухащ. 

1979 - 1987 гъэхэм Октябрьскэ райкомым, Налшык къалэ 
комитетым, ВЛКСМ-м и Къэбэрдей-Балъкъэр обкомым ин-
структору щылэжьащ. 1985 - 1997 гъэхэм «ЩIалэгъуалэ 
унэм» и унафэщIу, 1995 - 1997 гъэхэм Налшык къалэ щIыпIэ 
самоуправленэм и депутату щытащ. 1997 - 2003, 2003 - 
2007, 2013 - 2019 гъэхэм КъБР-м и Парламентым депутату 
щыIащ. 

2007 гъэ лъандэрэ къэрал къулыкъу ирехьэкI. А илъэсым 
щегъэжьауэ ар лэжьащ КъБР-м щIалэгъуалэ Iуэхухэмрэ 
жылагъуэ зэгухьэныгъэхэм ядэлэжьэнымкIэ и къэрал ко-
митетым и унафэщIу. 2009 - 2012 гъэхэм КъБР-м щIалэ-
гъуалэ Iуэхухэмрэ жылагъуэ зэгухьэныгъэхэм ядэлэжьэ-
нымкIэ и министрщ. Иджыпсту КъБР-м и Парламентым и 
6-нэ зэхыхьэгъуэм и депутатщ.

Пащты Борис къыхуагъэфэщащ ВЛКСМ-м и Къэбэрдей-
Балъкъэр обкомым, ВЛКСМ-м и ЦК-м я щIыхь тхылъхэр, 
ВЛКСМ-м и ЦК-м «Комсомолым жыджэру зэрыщылэ жьам 
папщIэ» дамыгъэр, «Урысейм и Парламент» дамыгъэр, 
КъБР-м, КъБР-м и Парламентым я щIыхь тхылъхэр къра-
тащ, Урысей Федерацэм и Федеральнэ Зэхуэсым Федера-
цэмкIэ и Советым и щIыхь тхылъри къыхуагъэфэщащ. 

1991 гъэм КъБКъУ-м и меди-
цинэ факультетыр къиу хащ, 
2007 гъэ пщIондэ Республикэ 
клиникэ сымаджэщым щы-
лэжьащ. 2007 гъэм къы щы-
щIэ дза уэ 2018 гъэ пщIондэ 
 Къалэ клиникэ сымаджэщ 
№1-м щы Iащ.  2018 гъэм 
 мэкъуауэгъуэм и 14-м ще-
гъэжьауэ 2019 гъэм дыгъэ-
гъазэм и 23 пщIондэ Атамано-
вэ Иринэ Май районым и сы-
маджэщ нэхъыщхьэм и доху-
тыр нэхъыщхьэм и къа лэнхэр 
игъэзэщIащ. 2013 гъэм «Узыншагъэр 
 хъу мэ ным ехьэлIа мене джмент» IэщIа-
гъэр щыз ригъэгъуэтащ Санкт-Петербург 
дэт къэрал университетым. Мы зэманым 
ар «Республикэ сабий клиникэ сыма-
джэщ» IуэхущIапIэм и кабинетым и уна-
фэщIщ.

- Дунейпсо политикэм къыщекIуэкI 
 зэхъуэкIыныгъэшхуэхэм ящыщу сэ сы -
зи телъхьэр щхьэхуитыныгъэмрэ цIыху-
хэр зэхуэдэу, дэIэпыкъуныгъэ ягъуэту 
гъэп сэунымрэщ. Респуб ликэм сыщоп-
сэури, абы и гугъуехьхэми фIыуэ сыщы-
гъуа зэщ. Заводхэр зэры щымыIэжыр, 
ме дицинэр егъэфIэкIуэн зэрыхуейр, 
ула хуэмрэ сти пендиехэм рэ зэрымащIэ 
ды дэр, бюджет ахъшэр тэмэму зэры те-
мыгуэшар - мы псом цIы ху бэм я пщIэр 
ирегъэ хуэх.

Сэ сыхуейщ къэрал лъэ рызехьэ ды-

хъуну: къэкIуэнум щхьэкIэ 
 политикхэм жэуап яхьу, цIы-
хум и гуа щIэм пщIэ хуащIу, 
щIэ ныгъэм, егъэ джэ ныгъэм, 
ме ди цинэм зыужьы ныгъэ 
ягъуэ ту. А Iуэхугъуэхэм хухах 
мылъкур нэхъыбэ щIы н 
 хуейщ.

Политикэ, экономикэ зэ-
хъуэ  кIыныгъэхэр щекIуэкIкIэ 
нэ хъыбэм я Iуэху еплъыкIэр 
къэ лъытауэ щытын хуейщ. Ди 
пар тым къыхуреджэ цIы ху хэм 
зэ хуэдэ Iэмал етыным, я хуи-

тыныгъэхэр хъу мэным, пщIэ яIэным.
ДызыхущIэкъун хуейр цIы хум и гъа-

щIэр екIурэ-ещхьу ирихьэ кIы нырщ. Абы и 
лъэныкъуэкIэ «Яблоко» партым къыхелъ-
хьэ зыужьыныгъэм теухуа хэкIыпIэхэр. 
ЦIы хухэр езэшащ шынэурэ. Ахэр зэхъуэ-
кIыныгъэфIхэм хуэныкъуэщ, хуиту я Iуэху 
еп лъы кIэхэр къагъэлъэ гъуэфын папщIэ. 
Къэралым щыгъэ кIуэ дын хуейщ Iулъхьэ 
зэ ры зэIэпахыр. Абы щыгъуэм цIы хухэр 
нэгъуэщI щIыналъэ хэм кIуэнутэкъым, 
ахъшэ нэхъыбэ къы зэрахьын Iэмал лъы-
хъуэу.  

Нобэ цIыхухэм я пIэкIэ унафэ тращIыхь 
хэ хыныгъэ хэм хагъэтынухэм, текIуэныгъэ 
зратынухэм ехьэлIауэ. 

Ди дежкIэ нэхъыщхьэр пэ жым и телъ-
хьэ, зыми и унафэ щIэмыт депутатхэр 
 ди Iэнырщ. Iэ зэрытIэтым хуэ дэущ адэкIэ 
ди гъащIэр зэ рыхъунур.

«Яблоко»  урысей  политикэ
партым  къыбгъэдэкIыу

зыкъэзыгъэлъэгъуа  Атамановэ  Иринэ

Сымаджэ хьэлъэхэмрэ 
ны къуэдыкъуэхэмрэ за-
щIэгъэкъуэнымкIэ «Гума-
щIагъэ-07» псапащIэ фон-
дым и унафэщIу 2017 гъэ 
лъандэрэ сы щытщ, абы 
къыхэкIыу фIыуэ къызгу-
роIуэ цIы хум я гугъуехьхэр 
зыхуэдэр, тхьэмыщкIагъэр 
къызыхэкIыр, жылагъуэр 
зыхуэныкъуэ дэIэпыкъуны-
гъэхэр.

УФ-м и Федеральнэ Зэ-
хуэсым и Къэрал Думэм и 
депутату зыхезгъэхыну 
 зы къыщIэзгъэ лъагъуэм и 
щхьэу сыгъуэ нэхъыщхьэр, 
- къэралым и щIыналъэхэм 
псори зэхуэдэу зегъэу жьы-
нымкIэ щыIэ Iэмалхэр гъэ-
зэщIэн, жыла гъуэхэр зэ Iу-
зэпэщу гъэпсэун хуейуэ 
къызолъытэри аращ.

Медицинэ

Медицинэм и Iуэхутхьэб-
зэхэр къэралым и дэтхэнэ 
жылагъуэми нэгъэсып-
хъэщ. Мы зэманым гу зы-
лъыттэращи, «фонд» зэ-
мы лIэу жьыгъуэхэмрэ а Iуэ-
хум дэлэлу хэтхэмрэ сом 
мелардхэр зэхадыгъуэ, 
 хущ хъуэхэмрэ Iэмэп сы мэ-
хэмрэ къыщащэхукIэ. Ара-
щи, къэрал кIэ лъып лъы-

ныгъэхэр нэхъ ткIий щIын 
хуейщ. Зи Iуэху тхьэбзэхэм 
пщIэ щIатыну къэзыгъэув 
къэрал сымаджэщхэр къе-
хьэкI-нехьэкI хэмыту жэуа-
пым ешэлIэн хуейщ. Сы-
маджэхэм пап щIэ ахъшэ 
зэхуахьэсу зэ рыщытри 
 къе кIуркъым ди къэрал 
 къулейм хуэдэм и дежкIэ, 
ар и мылъкум къыхигъэ-
кIы фу щытыпхъэщ.

Зэхуэдэныгъэ

Урысей Федерацэм 
щып  сэухэм я хуитыны-
гъэхэр зэхуэдэу щытын 
 хуейщ. ЦIыхухэр щIэупщIэ 
зэпытщ: «Сыт мыпхуэдиз 
щIыуэпс хъугъуэфIыгъуэ 
зыбгъэдэлъ ди къэралым 
щыпсэум и процент 90-р 
щIыхуэмыщIар?». Сэ тез-
гъэ чыныхьынущ Урысейм 
къыщалъхуа дэтхэнэми        

 ди зэхуэдэу щыт щIыуэпс 
х ъу гъуэфIыгъуэхэм ящы-
щу ящэм и Iыхьэ хэха 
цIыхум илъэс къэс етыным 
теухуа законыр къащтэ-
ным. Хэкур зейр цIыхухэ-
ращ!

Егъэджэныгъэм
и IуэхукIэ

Школхэм, сабий гъэса-
пIэхэм зы Iуэхутхьэбзэ 
щхьэ  кIи адэ-анэхэм ахъшэ 
щызэхадзэ къэхъун хуей-
къым. Ар зи пщэрылъыр 
езы къэралырщ. Урысейм 
и школ псоми зэрыщеджэ 
тхылъхэр зэхуэдэу щытын 
хуейщ. Урысейм щеджэ 
дэтхэнэ студентми Iэмал 
иIэн хуейщ, еджапIэм зэ-
рыщIэтIысхьэу, илъэс 15-
20-м тещIыхьауэ процент 
зытемылъ кредит къищтэ-
ну. 

Кузьминов  Олег  («Родина»
урысейпсо  политикэ  парт)

ЦIыхур ирипсэун папщIэ нэхъ мащIэ дыдэу зыхуей ахъ-
шэмрэ нэхъ мащIэ дыдэу къахь улахуэмрэ сом мин 25-м 
 нэгъэсын хуейуэ къыдолъытэ. Егъэджэныгъэмрэ меди-
цинэмрэ я Iуэхутхьэбзэхэр пщIэншэу икIи сыт и лъэны-
къуэкIи фIыуэ цIыхухэм къахузэдгъэпэщынущ.

Уасэхэм зэрыхэхъуэр къызэтедгъэувы Iэнущ, хущхъуэмрэ 
цIыхур нэхъыбэу зыхуэныкъуэ хьэпшыпхэмрэ тралъхьэр 
зэдгъэзэхуэнущ.

ПсэупIэ-коммунальнэ IэнатIэм щIат уа сэр дгъэмэщIэ -
нущ унагъуэм и хэхъуэм  и проценти 10-кIэ.

ЦIыхухэм я IэщIагъэкIэ лэжьыгъэ ягъуэ тынымкIэ (сы-
хьэти 8-кIэ лажьэрэ зыгъэпсэхугъуэ мазэ яIэу) шэсыпIэ 
 дахуэхъуфынущ.

Пенсэм зэрагъакIуэ щIыкIэм халъхьа зэхъуэкIыныгъэ-
хэр едгъэкъутэжынущ.

Унэ хуэныкъуэ псори псэупIэкIэ къы зэд гъэпэщынущ. 
Фэтэр куэду зэхэт унэ хэр зэгъэпэщыжыныр къэралым и 
пщэ рылъу щытынущ.

Сабийхэмрэ цIыхубзхэмрэ яIа хуэгъэ кIуа тэхэр дгъэ-
белджылыжынущ.

Налог тыкIэр тэмэму зэтедухуэнущ: тхьэ мыщкIэхэм ар 
ящхьэщытхыу  къулейхэм едгъэтынущ.

ЦIыхубэм ей хъужын хуейщ къулейхэм «зралъэфэлIэжа» 
щIыуэпс хъугъуэфIыгъуэхэмрэ зызыужь IэнатIэхэмрэ.

Иджырей технологиехэр я лъабжьэу, ди промышлен-
ностыр къызэрытIэ тыжы ным делэжьынущ, Урысейр дуней 
псом и пашэ хъужын хуэдэу. 

Хэхыныгъэхэр зэIухауэ егъэкIуэкIыным ди къару псори 
етхьэлIэнущ.

Къэралым и къалэн нэхъыщхьэу дгъэ у вынущ лъэпкъхэм 
я щэнхабзэхэр ихъ у мэнымрэ хэкупсэу цIыхур игъэсэ ным-
рэ.

Залымыгъэмрэ щIэпхъаджагъэмрэ къы зэрыхура джэм 
дыпэщIэтынущ, цIы хум и гур къэкIуэнум хузэIухауэ псэу-
фын папщIэ.

Урысейр зэрекIакIуэмрэ абы и цIыхухэр факъырэ зэры-
хъумрэ къызэтедгъэувыIэнущ. 

Мы Iуэхугъуэхэр къыдэхъулIэн щхьэкIэ, КПРФ-м игъэз э-
щIэнущ «ЦIыхубэм я тетыгъуэм хуэкIуэ лъэбакъуипщI» 
зыфIэтща программэр.

КПРФ-м  къалэн
нэхъыщхьэу зыхуигъэувыжхэр

«Урысей Федерацэм и Федеральнэ Зэхуэсым и Къэрал Думэм и депутатхэр хэхыным теухуауэ» 20-нэ 
Федеральнэ законым и 66-нэ статьям и 1-нэ Iыхьэм ипкъ иткIэ тхыгъэхэр пщIэншэу тыдодзэ. 

Илъэс тIощIрэ тхурэ ирокъу дунейм 
зэрехыжрэ си гуащэшхуэ Лыхь (Джатэ) 
Хьэлимэт Хьэжбэчыр и пхъур. И гугъу 
сымыщIу слъэкIынукъым цIыхуфIу ду-
нейм тета, гугъуехь куэд зышэча, нэ-
хъыбэж зи нэгу щIэкIа а нанэ Iумахуэм. 
Сэ абы сызэреджэр нанэт. Унагъуэ 
сызэрихьэу, си анэшхуэм хуэдэу, фIыуэ 
слъэгъуат. Езыри егъэлеяуэ гуапэу 
къыс хущытащ, зы мащIэ хуэсщIами, 
Iыхьэлейуэ щыгуфIыкIыу, фIыщIэ ищIу. 
ПщыхьэщхьэкIэрэ хъыбар куэдым сри-
гъэдаIуэрт. СыщIогъуэж абы жиIэжа 
псори хьэрф дэзмыгъэхуу зэрызмыт-
хыжам щхьэкIэ. Ауэ иджы сыт, уи Iэф-
ракIэм узэрылъэмыIэсыжынум хуэ-
дэщ…

ЛЫХЬХЭ Хьэлимэтрэ Iэгъурбийрэ зэ-
гурыIуэ-зэдэIуэжу псэурт. ТIури пщIэ - 
щхьэ зиIэ унагъуэ къыхэкIат, лэжьа кIуэш-
хуэт, я бын зыхуей хуагъазэу япIырт…

Зауэм и пэкIэ унагъуэм къалъысащ  япэ 
гуауэр - илъэсихым иту дунейм ехыжащ я 
хъыджэбз цIыкIу пажэр. Къудас цIыкIур 
апхуэдизкIэ дахэт, къэфэнкIэ Iэзэти, псо-
ри къыдихьэхырт. Зэгуэрым, гуфIэгъуэ 
гуэ рым къыщыфауэ, къыщIэлъэдэжри 
нанэ къыжриIат: «Нобэ нэшхуэри къыс-
техуэри, нэ цIыкIури къыстехуащ». Абы и 
ужькIэ щIэх дыдэу сымаджэ хъури, къэ-
тэджыжакъым пщащэр. ИужькIэ къалъ-
хуа хъыджэбз цIыкIум абы и цIэр фIа-
щыжащ. (ЛIам и цIэр къалъхуам фIэп-
щыж мэ, псэ быдэ хъууэ къалъытэрт).

 КъыкIэлъыкIуэ гуауэр зэрыкъэралу я 
 гуауэшхуэтэкъэ - 1941 гъэм Хэку зауэш-
хуэр къэхъеящ. Iэгъурбий а гъэ дыдэм и 
лъахэр ихъумэжыну зауэм дэкIащ, нанэ и 
бгыр щIикъузэри и закъуэу сабииплIыр 
къызэриIэтыным еувэлIащ. Ауэ гугъуе-
хьым я нэхъ хьэлъэр унагъуэм къыщы-
пэплъэр дяпэкIэт. 1943 гъэм Сталиным и 
унафэкIэ дашахэм нанэ и бынунэри яхэ-
хуащ. Сыт я лажьэт - Iэгъурбий зауэ Iэна-
тIэм Iутт, езыр колхозым хэту лажьэрт.         
Ауэ унафэщIхэм я псалъэм хэт а зэма- 
ным пэувыфу щыта? 

Гъуэгу зэрытехьэу, наIуэ хъуащ нанэ и 
унагъуэр лажьэншэ дыдэу зэрырашэ-
жьар: спискэхэм итыр сабиитIт, шхыну          
къратри а тIум я Iыхьэт. Нанэ игу къи-
гъэкIыжырт «фэ кIэстум фIыцIэ щыгъыу» 
гъуэгум къащыхуэза лIы гуэрым къаж-
риIар: «Лажьэ уимыIэу уагъэкIуэд, цIы-
хубз, спискэхэм итри дашын хуеяри уэ ра-
къым, икIэщIыпIэкIэ къуажэ уна фэщI-    
хэм  письмо  яхуэтхи  Iуэхур зэхегъэгъэкI».

МафIэгум ису здэкIуэм, гъуэгум щы-
лIащ нанэ щIыгъуа сабий цIынэр. ЩIы 
щтар къитIу сабийр щIилъхьэну Iэмал 
имыгъуэту, зэмани кърамыту, станц 
 къыздэувыIам къыщыхуэза лIыжьым 
елъэ Iущ хущIилъхьэнуи, езыр адэкIэ 
яшат...

ЗдэкIуэм зэрынэсу, къуажэ унафэщI- 
хэм письмо къахуригъэхьащ и Iуэху зы-
тетыр  иту, лажьэ зэримыIэм щыхьэт 
 те хъуэ дэфтэр гуэрхэр хурагъэхьыну 
 щIэ лъэIуу.  АрщхьэкIэ  жэуап лъэпкъ 
 игъуэтакъым. (Е хэпсэлъыхьын шынахэ?) 
Зы хузэ фIэкI гуэрым дашын хуейуэ къра-
гъэхьа и Iыхьлыхэм я пIэкIэ нанэ и бын-       
унэр дригъэшауэ арат. КъэкIуэжа нэужь, 
нанэ къищIащ зи пIэкэ дашари, дезы-
гъэшари, ауэ, апхуэдизкIэ муслъымэнт а 
бзылъхугъэри, яхуигъэгъуфащ. «Алы-
хьым псори зэригъэзэхуэнщ», - жиIэри 
яфIэкIащи, сэри къисIуэнукъым абыхэм я 
цIэр.

Гугъуехь куэд щилъэгъуащ нанэ Къэ-

захъстаным: лIым ещхьу мэкъу еуащ, 
лэжьыгъэ зэхэдз иIакъым, и бынхэр имы-
гъэмэжэлIэн и гугъэу. Ауэ къыхуегъэла-
къым и къуэ Мухьэрбий. «Зы чыржын 
Iыхьэрэ Балъкъ къыщигъэхъуауэ псы 
 фалъэрэ», - жиIэурэ дунейм ехыжащ 
илъэс пщыкIутху хъуа щIалэшхуэр.

Хуит къыщащIыжым, нанэ къыхуэнэ-      
жа сабиитIыр - Хьэрэбийрэ Къудасрэ - 
къыздишэжри къэкIуэжащ. Мыбдежым 
аргуэру гъащIэм и зы удын хьэлъэ къы-
щежьэрт: и щхьэгъусэ Iэгъурбий къи-
кIыжакъым зауэм. ЯукIауи псэууи и хъы-
бар къыхуэщIакъым, и кIуэдыкIар къы-
жезыIэни игъуэтакъым. Сыт ищIэнт, а 
 зэманым апхуэдэ гуауэ зиIэр гъунэжт, и 
бгыр щIикъузэри, щIэрыщIэу псэун щIи-
дзэжащ. ЦIыхухъу къыщхьэщымытыжу 
 гугъу ехьми, и бынхэр зыхуей хуэзэу 
 къигъэтэджащ: Къудас унагъуэ ихьащ, 
Хьэрэбии къригъашэри къуэрылъхухэри 
игъуэ тыжащ: Мухьэмэд, Назирэт, Iэуес, 
ФатIимэт.

…ГъащIэ мащIэт Хьэрэбий. Ар дунейм 
ехыжащ 1974 гъэм, и ныбжьыр илъэс                   
37-рэ фIэкIа мыхъуауэ. И къуэ закъуэр 
фIэкIуэда нэужьи, нанэ лIыгъэшхуэ къы-
зэкъуихащ - и гуащIэ емыблэжу и нысэ 
СэIимэт щIэгъэкъуэн хуэхъуащ, адэ зыщ-
хьэщытым ирамыгъэхъуапсэу, зыхуей хуэ-
зэу сабийхэр зэдапIащ, IэщIагъэ зырыз 
ирагъэгъуэтащ…

Зэгуэрым нанэ деж къэкIуат зи сабийр 
сымаджэ цIыхубз гуэр. «Уи адэ шып хъу 
Натэ удз хущхъуэ зэхилъхьэу щытащ, уэ- 
ри пщIэжынущ, си сабийр умыгъалIэ», - 
къелъэIуащ ар. «Нэ илъагъу Iэ ещIэж», - 
жыхуаIэращ, и адэ шыпхъум зэрызэ-
хилъхьэу щытам хуэдэу хущхъуэр зэхи-
лъхьэри, сабийр игъэхъужащ.

Абдежым къыщежьэри нанэ куэдым 
сэбэп яхуэхъуащ, хамэ къуажэ, Налшык 
нэгъунэ къикIыу сабий сымаджэ къы-
хуахьрэ игъэхъужу щытащ. «Уи жьыр хущ-
хъуэщ», - жаIэу яфIэкъабылу сабий 
 гукъыдэмыжхэм ирагъапщэрт, езы нани, 
КъурIэн емыджа щхьэкIэ, зэры-КъурIэну 
 гукIэ  имыщIэу  пIэрэ хужыпIэнт - жэщ 
 хъуху духьэхэр къыбжиIэфынут…

Мис апхуэдизыр и нэгу щIэкIащ абы. 
 Гуауэ куэд илъэгъуами, «жьыщхьэ махуэ 
хъуащ» зыхужаIэм хуэдэт ар - и бынхэм я 
гуфIэгъуэ илъэгъуащ, къуэрылъху- 
пхъурылъхухэми, хьэблэми, къуажэми, 
лъэпкъми пщIэ къыхуащIу, фIыуэ къа-
лъагъуу, чэнджэщакIуэ къыхуэкIуэу ду-
нейм тетащ. 

Илъэс тIощIрэ тхурэ… Апхуэдиз щIащ 
нанэ дунейм зэрехыжрэ. Дыгъуасэ 
хуэдэщ… 

ЛЫХЬ (КЪЭШЭЖ) Людмилэ. 

Нанэ

УФ-м и Къэрал Думэм и депу-
татхэм я хэхыныгъэм ехьэлIауэ 
«Урысей зэкъуэт» партым иригъэ-
кIуэкI лэжьыгъэхэм я унэтIыныгъэ 
нэхъыщхьэр лъэпкъ зыужьыны-
гъэмкIэ программэм къыщыгъэу-
ва къалэнхэр адэкIи гъэзэщIэнырщ. 
Хэхыныгъэм ипэ къихуэ програм-
мэр гуэшащ «ЦIыхухэм я ефIэ кIуэ-
ныгъэр», «Урысей лъэщ» раздел  
инитIу. Абыхэм къы зэ щIаубыдэ        
Iуэ хухэр гъэзэщIа зэры хъум елъы-
тауэ щытынущ  Урысейм щыпсэу 
дэтхэ нэ зыми и ефIэкIуэныгъэр.

«ЦIыхухэм я ефIэкIуэныгъэр» 
разделым хеубыдэ «Лэжьыгъэ тэ-
мэмым унагъуэр зыхуей хуегъа- 
зэ», «Унагъуэ быдэ», «ЦIыхум и 
узын шагъэр», «Гулъытэ хуэныкъуэ 
дэтхэнэ зыми зыщIэгъэкъуэн», 

ПсэукIэр егъэфIэкIуэнырщ «Урысей зэкъуэтым» и плъапIэр
«Иджырей егъэджэныгъэмрэ щIэ-
ныгъэ пэрытымрэ», «ПсэукIэ тынш, 
зэIузэпэщ», «Экологиер гъащIэм 
толажьэ», «Къэралыр щIыщыIэр 
цIыхурщ» Iыхьэхэр. Абыхэм ящы-
щу, къапщтэмэ, «Унагъуэ быдэ» 
Iыхьэм дэ щыдгъэув мурадхэм 
ящыщщ цIыхухэм зыхуей ягъуэ-
тыныр, сабий зиIэ унагъуэхэм я 
псэу кIэр сыт и лъэныкъуэкIи егъэ-
фIэкIуэныр.

«ЦIыхум и узыншагъэр» Iыхьэм 
къыщыгъэуващ  цIыху гъащIэр                
нэхъ кIыхь щIыным, жьы хъуахэм 
за щIэгъэкъуэным, анэмрэ сабий-
мрэ къащхьэщыжыным пыщIа Iуэ-
хухэр.

«Урысей лъэщ» разделым хеу-
быдэ «Зыужьыныгъэм и эконо-
микэ», «Къуажэм и зыужьыныгъэ», 

«ЩIыналъэхэмрэ къэралым и 
транспорт инфраструктурэмрэ зе-
гъэужьыныр», «Щэнхабзэр, тхы-
дэр, хабзэхэр», «Граждан зэ-
къуэтыныгъэмрэ щIалэгъуалэ по-
литикэмрэ», «Къэрал щIыб, зы-
хъумэжыныгъэ политикэр» 
Iы хьэх эр. А псори зыхуэунэтIар 
иджырей технологие, индустрие 
зыужьыныгъэм и унэтIыныгъэ псо-
ми Урысейр тэ мэму хэтынырщ икIи 
зыужьыныгъэм и IэнатIэ псоми           
пашэныгъэр  щиубыдынырщ.

А къалэн инхэр гъэзэщIа хъун 
 папщIэ «Урысей зэкъуэт» партым 
къарууэ иIэр ирихьэлIэнущ езым и 
сатырхэр гъэбыдэным, къуажэ-       
ми къалэми абы щригъэкIуэкI Iуэ-
хухэм нэхъри зегъэубгъуным. 
Апхуэдэ мурадхэр псом хуэмыдэу 

IупщIу къыхощ «Къуажэм зе-
гъэужьыныр» Iыхьэм. Ар хуэунэ-          
тIащ ди хэкум нэхъ псынщIэ дыдэу 
зызыужь и IэнатIэм - агропро мыш-
леннэ комлексым. ДяпэкIэ а зыу-
жьыныгъэр къыгуэхыпIэ имыIэу 
пы щIауэ щытын хуейщ къуа-
жэдэсхэм папщIэ псэукIэ тынш зэ-
тегъэувэным, иджырей социальнэ 
инфраструктурэ къызэгъэпэщы-
ным.

Дэ фIыуэ къыдгуроIуэ дэгъэ кIын 
хуейуэ щыIэ гугъуехьхэр хуабжьу 
зэрыкуэдыр икIи зэхыдощIыкI ап-
хуэдэ лэжьыгъэхэр тынш дыдэу          
зэ ры щымытыр. Ауэ дэ фIэкIыпIэ 
имыIэу сыт хуэдэ гугъуехьри къы-
зэ д  нэкIынщ, дызэщIыгъуу Уры-        
сейм и фIыгъуэм дытелэжьэнщ.

МАЗЭМ нэсауэ ухуакIуэхэр лэжьыгъэм 
пэрытщ. Блынхэр къагъэлъэлъауэ, щIэ-
рыщIэу яй. Головком и уэрамымрэ Ле-
ниным и проспектымрэ, Балъкъэр, Хъу-
раным и цIэр зезыхьэ уэрамхэм я 
зэхэкIыпIэхэм тет унитIым пасэ зэманым 
яIар нэгъуэщI теплъэт - блынхэм я зэхуэ-
дитIым нэс зэпэплIимэурэ зэпры тхъат. 
Ахэр къыщIагъэщыжри, сэху тракIащ,  абы 
къыдэкIуэу унащхьэхэр трахауэ йолэжь.

«Хрущевкэхэм» хиубыдащ 1958 гъэм 
щэнхабзэм  и лэжьакIуэхэм папщIэ яу-
хуауэ щыта унэхэм ящыщ зыи. Фэтэрхэм    
я лъабжьэм къыщыщIэдзауэ унащхьэм 
нэсыху зыхуей хуагъазэмэ, унэ щIыхьэ пIэ-
хэм рэ коммуникацэ хуэIухуэщIэхэмрэ 
 яхъуэжынущ, бжэ Iупэхэр ягъэдэхэнущ. 
УхуакIуэхэм я зэфIэкI псори ирахьэлIэ -
нущ, дунейр щIыIэ къэмыхъу щIыкIэ, я 
 къалэнхэр дагъуэншэу къызэрырахьэ лIэ-
ным.

ШЭРЭДЖ  Дисэ.

Унэхэр къагъэщIэрэщIэж
ШколакIуэхэм йогуапэ

Аруан районым и полицейхэр хэтащ «Еджа-
пIэм сыкIуэнымкIэ къыздэIэпыкъу» псапащIэ 
Iуэхум. 

ГЪЭ еджэгъуэщIэм щыщIидзэжым ирихьэ-
лIэу Урысейм и МВД-м Аруан районым щиIэ 
 къудамэм  илъэс къэс къызэрагъэпэщ «Еджа-
пIэм сыкIуэнымкIэ къыздэIэпыкъу» урысейпсо 
псапащIэ Iуэхум хыхьэу лэжьыгъэхэр иригъэ-
кIуэкIащ. Полицейхэм гъусэ къахуэхъуащ Аруан 
щIыпэ администрацэм Балигъ мыхъуахэм я Iуэ-
хухэмрэ абыхэм я хуитыныгъэхэр хъумэнымкIэ  
и комиссэм и лэжьакIуэхэмрэ щIыналъэм 

къэрал кIуэцI IуэхухэмкIэ органхэмрэ къэрал 
кIуэцIыдзэхэмрэ я ветеранхэмрэ. Ахэр щыIащ 
щытыкIэ гугъум къихута, сабий 17 щапI унагъуи 
5-м. Балигъ мыхъуахэм къы хуащэхуащ школ 
щыгъынхэмрэ хьэпшыпхэмрэ. 

Полицэм и лэжьакIуэхэм дэтхэнэ унагъуэми 
сабийхэмрэ абыхэм я адэ-анэхэмрэ псалъэ-         
макъ щхьэпэхэр щыдрагъэкIуэкIащ, балигъ мы-
хъуахэм яфIэгъэщIэгъуэнхэмрэ дэзыхьэххэм-
рэ, апхуэдэуи унагъуэм илъ гугъуехьхэр зра-
гъэщIащ. Iуэхум хэтахэм жаIащ программэм и 
лейуэ сабийхэр егъэджэныр къызэгъэпэщы-
нымкIэ ядэIэпыкъуну. Аруан район админист-
рацэм и лIыкIуэхэм абыхэм гурагъэIуащ ана-
гъэмрэ сабиигъуэмрэ ехьэлIауэ законодатель- 
с т вэм къигъэувхэр. 

ЗэIущIэм и кIэм хьэщIэхэр сабийхэм ехъуэ-
хъуащ гъэ еджэгъуэщIэр ехъулIэныгъэхэр яIэу 
 кърахьэлIэну.

БАХЪСЭН  Ланэ. 

Iуащхьэмахуэ и
щыгум къикI хъуэхъу

Урысейм и МВД-м хыхьэ полицэм и плъыр-
пост къулыкъур къыщызэрагъэпэща махуэр 
щагъэлъапIэм Урысейм и МВД-м Iуащхьэма-

хуэ щIыналъэм щиIэ къудамэм и ППСП-м и 
взвод хэхам и кинолог, полицэм и сержант нэ-
хъыжь Жэмыхъуэ Вероникэ, гъуэгугъэлъа-
гъуэ Тилов Ильяс щIыгъуу, Iуащхьэмахуэ  
дэкIащ икIи метр 5642-рэ зи лъагагъ щыгум 
иту ягъэлъапIэ махуэмкIэ и лэжьэ гъухэм           
ехъуэхъуащ.

ПОЛИЦЭМ и плъыр-пост къулыкъум и лэжьа-
кIуэхэм узыншагъэ быдэ, зэIузэпэщыгъэ, Iэна-
тIэм ехъулIэныгъэрэ гукъыдэжрэ фыщиIэну ди 
гуапэщ! 

КъБР- щыIэ МВД-м и пресс-IуэхущIапIэ. 

Фэеплъ Ухуэныгъэ КъБР-м и МВД-м къет Хэхыныгъэ-2021

Лениным и проспектым, Балъкъэр, Къэрэшейм, Головком, ПащIэм, Горькэм я 
цIэхэр зезыхьэ уэ рамхэм тет, Прави тельствэм и Унэм пэмыжыжьэу щыт унэхэм 
ящыщу капремонтым хиубы дэхэм я бжыгъэм къыхохъуэ. Къатищ-къатиплIу зэтету 
1960 - 1962 гъэхэм ящIа «хрущевкэ» унэхэм я  теплъэр фаджэ зэрыхъурэ куэд щIат, 
шифер лэжьахэм уэшхыпсыр яубыдыжыртэкъым, блын къэчахэр къелъэлъэхырт.



 Ипщэ, Кавказ Ищхъэрэ федеральнэ щIыналъэхэм
футболымкIэ и чемпионатым (УФ-м и ещанэ дивизионым)

зэхьэзэхуэхэр зэрыщекIуэкIыр 

Командэхэр

«Энергетик»
«Ангушт»
«Динамо Дагестан»
«Нахичевань»
«Волгарь-М»
«Уралан»
«Дербент»
«УОР Дагестан»
«Динамо-М»
«Волгарь-Ю» 

Дж.

14
14

14
13
14
14

4
3
2
1

4

5
1

Т.

26-23
25-16
16-16
19-15
13-29

13-43

36
31
26

17
14
12
11
4

2
3
5
3
4
4
8
7
7
12

Краснодар къалэм щекIуэкIащ зэзауэ 
зэхэтымкIэ АСА 127 зэхьэзэхуэр. Абы и 
зэIущIэ нэхъыщхьэхэм ящыщ зым 
щызэпэщIэтащ ди лъэпкъэгъу КIэрэф 
Азэмэтрэ Шэшэным икIа спортсмен 
 Албасханов Расулрэ. 

И IЭХЭР зэрынэхъ кIыхьым, зэрынэхъ 
плIэшхуэм къыхэкIкIэ КIэрэфым и хьэр-
хуэрэгъур зыбгъэдигъэхьэртэкъым. Иужь-
рейм абы и лъэр щIиуду алэрыбгъум 
зэрытри дзэн Iэмалхэр къилъыхъуэрт икIи          
и лъакъуэ лъэныкъуэр иубыдри, игъэ-
джэлащ. Къэтэджыжыну хущIэкъу Азэмэт 
зыри хузэфIэкIыртэкъым, и пщэр фIиу-
быдыкI пэтми. Албасхановми и ебгъэ ры-
кIуэныгъэхэм и хьэрхуэрэгъум шына-
гъуэшхуэ къы хуихьыртэкъым. 

ЗэпэщIэтыныгъэм и етIуанэ Iыхьэм Iэ-
малыншагъэкIэ КIэрэфыр нэхъ жыджэр 
къэхъуащ. АрщхьэкIэ и ебгъэрыкIуэ ны-
гъэхэм ящыщ зым набдзэгубдзап лъа гъэр 
фIэкIуэдри, удын хьэлъэ къытехуащ. ЗэIу-

КIэрэф Азэмэт и зи чэзу
ехъулIэныгъэ ин

Налшык дэт «Акрополь» 
уардэунэм иджыблагъэ 
щагъэлъэпIащ УФ-м и 
цIыхубэ, КъБР-м щIыхь  
зиIэ я сурэтыщI, респуб-
ликэм и Къэрал саугъэ-
тым и лауреат, Художес т-
вэхэмкIэ Урысей Академи-
ем и член-корреспондент, 
ЩIДАА-м и академик, 
Красноярск Ксилографи-
емкIэ щыIэ школым и 
къызэгъэпэщакIуэ икIи                
и унафэщI, профессор 
 Пащты Герман. Пшыхьым 
утыку къыщрахьащ иджы-
благъэ дунейм къытехьа, 
«лэжьыгъэ къыхэхахэр» 
фIэщыгъэм щIэт альбом 
гъэщIэгъуэныр. 

ДАПЩЭЩИ хуэдэу, Гер-
ман хуэгъэпса мы пшы-
хьым куэд къекIуэлIат. Абы 
кърихьэлIат сурэтыщI цIэ-
рыIуэхэр, творчествэм и 
цIыхухэр, и Iэдакъэ щIэкI-
хэр фIыуэ зылъагъу хэмрэ        
и ныбжьэгъухэмрэ.

ХудожествэхэмкIэ Уры-
сей Академием хэт, про-
фессор Маскалюк Маринэ 
Пащты Герман хужиIахэмрэ 
абы и творчествэр зэры-
зэпкърихамрэ щыщ Iыхьэ 
пэшым щIэсхэм къахуе-
джащ.

«Пащты Герман и твор-
ческэ гъуэгуанэ бгъуфIэм 
сыт хуэдиз гугъуехь хэтами, 
сурэт щIыныр зэи IэщIыб 
ищIакъым. Къалэмыр - абы 
и Iэщэ нэхъыщхьэщ, лэчыр 
къэзыухъуреихь дунейм и 
дахагъэр къызэригъэлъа-
гъуэ дэIэпыкъуэгъуфIщ. 
Абы щIыуэпсым и сурэт 
щищIкIэ, езыр щIыуэпсым  
и кум хэту, и нэкIэ илъагъуу, 
хьэуам и IэфIагъыр зыхи-
щIэу апхуэдэщ, арагъэнщ   
и лэжьыгъэхэм къы зэ ры-
мыкIуэу ущIызыIэпашэр.       
Ар Къэбэрдей-Балъ къэ-
рым къэ  кIуэжыхукIэ бгыхэм 
макIуэ. Къыщалъ хуа щIы-
налъэм хуиIэ лъа гъуныгъэм 
и щыхьэтщ  Герман и лэжьы-
гъэхэр.  У еб лэмэ, абыхэм 
уащыхэп  лъэ кIэ, Кавказым 
и бгы къет  хъухахэм щегъэ-
жьауэ Саян Iуащхьэм нэс 
зекIуэ уашэ.

Урысейм, Красноярск, 
Сыбырым я щэнхабзэ гъа-
щIэм Пащты Герман увы- 
пIэ лъагэ щеубыд. Абы ири-
гъэкIуэкI егъэджэныгъэ лэ-
жьыгъэм и щIэупщIэм кIуэ 
пэтми хэхъуэ зэпытщ. 

ЗыIущIа лъэпощхьэпо-

«Платформа» фIэщы-
гъэм щIэту илъэс зыб-
жанэ хъуауэ ирагъэкIуэкI 
фестиваль гъэщIэгъуэ-
ныр иджыблагъэ Нал-
шык щызэхэтащ.

ХАБЗЭ зэрыхъуащи, а 
Iуэху дахэм хэтщ сурэтыщI 
ныбжьыщIэхэр, иджырей  
 гъуа з джэм и лIыкIуэхэр,  я 
щхьэ хуэлэжьэж уэрэ джы-
Iа кIуэхэмрэ макъамэтх-
хэмрэ. Абы щрагъэкIуэкI 
хабзэщ концертхэр, гъэ-
лъэгъуэныгъэхэр, мастер  
классхэр. Ар къызэрагъэ-
пэщащ  «Платформа 
Наль чик» зэгухьэныгъэм-
рэ Нал шык къалэ адми-
нис т рацэмрэ.

А дауэдапщэхэм хэту, Са-
бийхэмрэ щIалэгъуа лэм рэ 
я творчествэмкIэ уардэу-
нэм шыщхьэуIум и 29-м 
къыщызэIуахащ сурэ тыщI 
щIалэхэм я Iэ да къэ щIэкI-
хэм я гъэ лъэ гъуэ ныг ъэ.

УпщIэм, къамылым, ке-

хэм емылъытауэ, творчест-
вэм хуиIэ лъагъуныгъэр 
мыкIуэщIа Герман дяпэкIи 
и IэдакъэщIэкIхэмкIэ ди-
гъэгуфIэну дыщогугъ. Пащ-
тым и «Лэжьыгъэ къыхэха-
хэр» альбомыщIэм абы и 
творчествэр фIыуэ зы-
лъагъу хэмрэ и ныбжьэгъу-
хэм рэ нэхъыбэ зэрищIынур 
си фIэщ мэхъу», - етх Мас-
калюк Маринэ.

Пшыхьыр къызэIуихри 
ири гъэкIуэкIащ КъБР-м 
щэн хабзэмкIэ и министр 
Къу махуэ Мухьэдин.

- Пащты Герман хузэ фIэ-
кIащ щэнхабзэр, дахагъэр 
фIыуэ зылъагъу псори зэ-
къуигъэувэн, зэришэлIэн. 
Абы дахагъэр и Iэпэгъу 
 къудейкъым, атIэ цIыхухэм 
я пащхьэ екIуу, гуимыхужу 
ирелъхьэ. Куэд зэрыщы-
гъуазэщи, щэкIуэгъуэ ма-
зэм Герман и ныбжьыр 
илъэс 80 ирокъу. ГъащIэ 
кIыхь къэзыгъэщIа дэт-
хэнэри къызэплъэкIыжу и 
Iэужьым хэплъэж хабзэщ. 

ЖысIэну сыхуейщ Пащ-
тым лъэпкъым, республи-
кэм я щэнхабзэ дунейм 
 хуищIар къыпхуэмылъы-
тэну зэрыиныр. Къызэ ры-
мыкIуэу фIыуэ удолъагъу, 
пщIэ пхудощI, узэрыдиIэм 
дрогушхуэ, - жиIащ мини-
стрым, Герман зыхуи гъа-
зэу. 

КъыкIэлъыкIуэу псалъэ 
иратащ КъБР-м и цIыхубэ 
усакIуэ Бещтокъуэ Хьэ-        
бас.

- Герман щэнхабзэ ду-
нейр бей зыщIыфа цIыхущ. 
Зэ фIэкIыбэщ, арагъэнщ 
къару къезытри. Абы хуэ -
дэу цIыху лэжьакIуэ сри-
хьэлIауэ сщIэжыркъым. Дэ 
ди ныбжьу творчествэм и 
цIыхухэм нэхъ лъэщу къа-
хэкIахэм ящыщщ Пащты 
Герман - абы и творчествэм 
и кууагъымрэ и бгъуа-
гъымрэ умыгъэщIэгъуэн 
плъэ кIыркъым. И зэфIэкI 
лъагэ, и Iэзагъ, къы-
хуагъэфэща цIэ лъапIэхэм 
емылъытауэ, абы ху зэ фIэ-

кIащ цIыху къызэ рыгуэ -
кIыу къэнэн. Сэ зэи слъэ-
гъуакъым абы зыгуэрым 
 теухуауэ псалъэ жагъуэ 
жиIауэ е хуэмыфащэу зы-
гуэрым хущытауэ. Гер-
манрэ  и унагъуэ дахэмрэ  
си гур ягъэфI, икIи иджыри 
лъэпкъыр, къэралыр зы-
гъэгушхуэн IэрыкI куэд яIэ-
ну сыщогугъ, - жи Iащ Бе-
щтокъуэм.

КъБР-м и цIыхубэ ар- 
тист, композитор цIэрыIуэ, 
усакIуэ  ХьэIупэ ДжэбрэIил 
и псалъэхэм я пэщIэдзэу 
«Акрополь» уардэунэр зей-
хэм  фIыщIэ  яхуищIащ. 
Абы Iуэху дахэу щрагъэ-
кIуэкIым зэрыщыгуфIы-
кIыр къыхигъэщащ нэхъы-
жьыфIым.

ХьэIупэм жиIащ Герман           
и IэдакъэщIэкIхэм ящыщу 
псом хуэмыдэу графикэр 
нэхъыфIу зэрилъагъур, 
узын шагъэ иIэу илъэс куэд-
кIэ и IэщIагъэ дахэм ири-
лэжьэну ехъуэхъуащ ар 
 Пащтым. ДжэбрэIил теп-

сэлъыхьащ Герман игъэ-
щIэ рэщIа тхылъхэм, псом 
хуэмыдэу къыхигъэщащ 
Нало Заур и сабий тхы-
лъыр. Абы  пэхъун щы мыIэу 
къызэрилъытэри ды щIи-
гъужащ.

Къэпсалъэхэм я щыт-           
хъум зэригъэукIытэр, а  да-
хэ къомыр и щхьэ зэры-
хуимыхьыфыр къыхигъэ-
щащ  Пащты Герман пса-
лъэ  ират а иужькIэ. 

- Республикэм щекIуэкI 
Iуэху куэдым хуэнабдзэ-
губдзаплъэ, мы дызыщIэс 
уардэунэр зей Къардэн 
Хьэсэн фIыщIэ хуэсщIыну 
сы хуейт. Ар дапщэщи, хэти 
зыщIэзыгъэкъуэну хьэзыр 
цIыхущ. Си творчествэм и 
Iыхьэ мащIэ дыдэщ утыку 
къисхьар, ауэ сурэт щIы-
ным и Iэмалу сызыхуэIэзэ-
хэр фи пащхьэ зэрисхьэ-
нум яужь ситащ. Ди зэ-
маным къызэрымыкIуэу 
 гугъущ гъуазджэм  ухэтыну, 
абы дэтхэ нэри пэлъэщы-
нукъым, ауэ абы и мы хьэ-
нэри къызэ ры мыкIуэу инщ. 
Сэ сызэреплъымкIэ, твор-
чествэм и цIыхуу зыкъэ-
зылъытэ дэтхэнэри мыла-
жьэу хуэшэч мэ, щIэлэжьэн 
щыIэкъым. Творчествэм 
езым укърихуэкIынущ. Си 
лэжьыгъэхэм щыгъуазэхэм  
гу лъатауэ къыщIэкIынщ 
абыхэм я  нэхъыбэр сы-
щалъхуа щIыналъэм, си 
лъэпкъым хуэгъэпсауэ зэ-
ры щытым. Дэнэ щIыпIэ 
сыщыIэми си  хэкур дапщэ-
щи си гъусэщ, аращ къару 
къысхэзылъ хьэри. Дыгъэ-
гъазэ мазэм си Iэдакъэ-
щIэкI хэм я гъэ лъэгъуэны-
гъэ Красноярск щащIыну я 
мурадщи, абы яужькIэ 
Къэбэрдей-Балъкъэрым 
къэс шэну сы хуейщ. Сыт  
щхьэкIэ жыпIэмэ, абыи ди 
республикэр куэду хэтщ. 
ФIыщIэ ин фхузощI мыбы 
къекIуэлIа псоми. Куэду си 
гуапэ къэфщIащ. Сыщо-
гугъ дызэрыт зэман гугъур 
псынщIэу блэкIыну, - жиIащ 
Пащтым.

Къызэхуэсахэм упщIэ я 
куэдт, ахэр лъэпкъ щэнхаб-
зэм, Пащтым и лэжьыгъэ-
щIэхэм, ди республикэм  
цIыху зэфIэкIыбэ куэд зэ-
рикIым теухуат. Дэтхэнэми 
гупсэхуу жэуап яритащ 
сурэтыщIым.  

Тхыгъэри сурэтхэри 
ЩОМАХУЭ  Залинэ ейщ.

Гъэлъэгъуэныгъэхэр

Творчествэм  и  утыку
рамикэм, лэчым  къы-
хэщIыкIа сурэтхэр ящIат 
нэхъапэкIэ ди газетым зи 
гугъу  щытщIа сурэ-
тыщIхэу, я ныбжькIэ 
 щIалэми, зи зэфIэкIкIэ 
у зы гъэгушхуэхэу Мэзло 
Руслан, Хъалил Миланэ, 
ХьэцIыкIу Миланэ, Акки-
зов Чэрим сымэ.

Сыт хуэдэ иджырей су-
рэ тыщIхэм я Iэдакъэ щIэкI-
хэр, дуней лъа гъукIэр,    

гуп сысэкIэр? Те лъыджэщ, 
ды зэ мы сащ, зэ еплъы-
гъуэкIэ - мыгурыIуэ гъуэщ, 
ауэ удэ  зыхьэхщ, пасэрей 
Iэужьхэр къыщы п цIы хуж 
нобэрей теплъэщ. Нэ-
хъыщхьэращи, а су рэт- 
 хэр гупсысэр къезы-
гъэблщ, узы Iэ пызышэщ. 

ЩОМАХУЭ  Залинэ. 
Сурэтхэр

Къарей  Элинэ  трихащ.

щIэр партерым имыгъэкIуамэ, адэкIи         
удынхэм къакIэлъыкIуэныр шынагъуэт. 
 Албасхановым и хьэрхуэрэгъур итхьэлэну 
иужь ихьат, ауэ  ар къигъэсэбэпри, КIэ-
рэфыр къызэфIэувэжащ. ЕтIуанэ дакъи-
къитхум и кIэухым Азэмэт Iэмал иIащ зэIу-
щIэр и кIэм нэмысу иригъэухыну, арщ хьэ кIэ 
хъуакъым. 

Ещанэ Iыхьэм адыгэ щIалэм и ебгъэ-
рыкIуэныгъэхэм хуабжьу хигъэхъуащ икIи 
зы удын хьэлъэм адрейр къыкIэлъыкIуэу 
 Албасхановым тридзэн щIидзащ. И лъа-
къуэр щIичыну мурад зыщIа шэшэн зэуа-
кIуэм ар къехъулIакъым. Абы и щыуагъэр 
къэзыгъэсэбэпа Азэмэт анакондэ блэ лIэу-
жьыгъуэ щIыкIэу и хьэрхуэрэгъум и пщэр 
фIиубыдыкIащ икIи Албасхановыр къэ мэ-
ха нэужь, судьям зэIущIэр къигъэувыIащ. 

Иджырей зэIущIэр КIэрэф Азэмэт и 
 дежкIэ епщыкIутхуанэу щытащ. Абыхэм те-
кIуэ ныгъэ 15 къыщихьащ! 

МЭЗКУУ  Къан. 

ЕтIуанэ дивизионым
лъэ быдэкIэ хуокIуэ

Ипщэ, Кавказ Ищхъэрэ 
федеральнэ щIыналъэхэм 
футболымкIэ я чемпио-
натым (УФ-м и ещанэ ди-
визионым) и зи чэзу зэIу-
щIэхэр екIуэкIащ. Прох-
ладнэ и «Энергетик»-м и 
стадионым щыхигъэщIащ 
Дагъыстэным   и «Дер-
бент»-мрэ «Динамо-М»-рэ 
икIи турнир таблицэм къы-
щыкIэлъыкIуэхэм фIыуэ 
ящхьэщыкIащ. 

«ДЕРЕБЕНТ»-м щыдэ-
джэгуа махуэр прохлад-
нэдэсхэм я IутIыжт. Зыкъы-
зэщIэгъэплъэным зэман 
куэд хухамыхыу хэгъэрей-
хэр Iуэхум пэрыхьащ. Еп-
лIанэ дакъикъэр екIуэкIыу 
арат Иуан Азрэт бжыгъэр 
къыщызэIуихам. 

ПсынщIэу къыхудагъэкIа 
топым пэмыплъа хьэщIэхэр 
Iэнкун къэхъуащ, я джэгу-
кIэри нэгъуэщI щытыкIэм 
хуагъэкIуэжын хуей хъуащ. 
Апхуэдэ Iэмали зэмани 
«Дербент»-м къыхуигъэ-
накъым хэгъэрейхэм я 
 гъуащхьауэ нэхъыфIым. 
Да къикъэ 12 нэхъ дэмыкIыу 
ар етIуанэуи къыхэжаны-
кIащ - 2:0. Зэман кIэщIым 
къатепсыхьа гугъуехьыр 
зэпIэзэрыт ящIыжыну ежэ-
жьа дагъыстэн футболист-
хэм зы щыуагъэм адрейр 
къыкIэлъыкIуэу яIэщIэ-
кIырт. 

ХьэщIэхэм зэрыкомандэу 
къы зэрагъэпэща ебгъэры-
кIуэныгъэм топыр къахэзы-
ха Шортэн Рустам «Дер-
бент»-м и лъэныкъуэкIэ 
иунэтIащ. Хабзэр зэпауду 
фIэкIа ар къахуэгъэувыIа-
къым Дагъыстэным и ко-
мандэм и гъуащхьэ-
хъумэхэм - пенальти! Ар 
 дигъэкIащ езы Шортэным. 
Куэд дэмыкIыу иджыри зы 
топ, ари метр пщыкIузым и 
деж щыту, хьэщIэхэм я 
 гъуэм дыхьащ. Ари зи фIы-
гъэр Рустамщ - 4:0. 

ЗэIущIэм и етIуанэ Iыхьэр 
и ныкъуэм нэблэгъауэ къы-
кIэлъыкIуэ топыр - иджыри 
пенальтикIэ - дигъэкIащ 
Иуаным. Гъуащхьауэ нэхъы-
фIым и еплIанэ топми ко-
мандэм къыдэщIхэр куэд- 
рэ пигъэплъакъым. Абы 

кIэух бжыгъэр 6:0-м нигъэ-
сащ. 

Шэч лъэпкъ къызыту-
мыхьэн текIуэныгъэ дахэм 
иужькIэ прохладнэдэсхэм 
япэ увыпIэм зыщагъэбы-
дащ. Ди щIалэхэм къакIэ-
лъеIэ Нэзрэн и «Ангушт»-м 
джэгугъуэ блэкIа щыфIа-
хьащ. Куэд пэмыплъауэ, 
 ингушхэр «Волгарь-М»-м и 
деж щыIэу 0:2-уэ къыпи-
кIуэтащ. Иджы очкоитхукIэ 
ахэр ди щIалэхэм къакIэ-
роху. 

КъБР-м и Къэралыгъуэм      
и махуэм ирихьэлIэу къы-
кIэ лъыкIуэ зэIущIэр Мэ-
хъэчкъалэ щыпIэ «Динамо-
М»-м щыдригъэкIуэкIащ 
«Энергетик»-м. ЗэпэщIэ-
тыныгъэм и япэ Iыхьэм и 
 ныкъуэр нэблэгъауэ бжы-
гъэр къызэIуихри прохлад-
нэдэсхэр япэ иригъэщащ 
гупым и гъуащхьауэ нэ-
хъыфIхэм ящыщ Шортэн 
Рустам - 0:1. 

ХьэщIэхэр япэ зэрищам 
арэзы къимыщI мэхъэч-
къалэдэсхэр ебгъэрыкIуэн 
щIадзащ. АрщхьэкIэ ди 
 щIалэхэри абы хуэхьэзырти, 
топым кърагъэгъазэрт. 
ИкIэм-икIэжым, хэгъэрей-
хэм я кIэн къикIащ. ЗэIу-
щIэм и япэ Iыхьэм хухаха 
 зэманым и иужьрей дакъи-
къэм «Динамо-М»-м и 
гъуащ хьауэ Темишев Маго-
мед бжыгъэр зэхуэдэ 
 ищIыжащ. 

Загъэпсэхуу къихьэжа 
нэужь дэтхэнэ зы командэ-
ри тепщэныгъэр зэриу-
быдыным хущIэкъуащ. Фут-
болистхэм щтэIэщтаблэу 
 топыр зэIэпахырт, щыуагъэ 

теп лъэр ящIащ Дол Маринэ, Щомахуэ 
 Ма риан нэ, сурэтхэм елэ жьар Бицу Жан-
нэщ.

ТЕЛЕФОНХЭР: редактор нэхъыщхьэм, секре-
тарым - 42-56-19; унафэщI-редакторхэм - 40-48-54,     
40-06-33; жэуап зыхь  се кре тарым - 42-22-82; секрета-
риатым - 42-22-66.

КЪУДАМЭХЭМ: политикэмкIэ, жылагъуэмрэ 
лъэпкъ IуэхухэмкIэ - 42-22-86; къуажэ гъащIэмрэ 
эко номикэмкIэ - 42-57-59; щэнхабзэмкIэ -  42-75-36; 
егъэ джэ ны гъэмрэ щIэныгъэмкIэ  40-15-31; хъыба ры-
щIэхэмрэ спортымкIэ - 42-22-88,  42-60-53, 42-22-89; 
зэдзэ кIакIуэхэм - 42-2 1-88;   корректорхэм - 42-60-27; 
ЭВМ-м и операторхэм - 42-22-84; компьютер IэнатIэм 
- 42-26-41; сурэттехым - 42-75-78, 42-63-64.

ЖьэкIэмыхъу Маринэ (унафэщI-
редактор), Ширдий Маринэ (уна-
фэщI-редактор), Къаншокъуэ Эллэ 
(жэуап зыхь секретарь),  Къар дэн Ма-
ритэ,  Къумахуэ Аслъэн, Нэ щIэ-
пыджэ Замирэ, Чэрим Марианнэ, 
Щхьэ  щэмыщI Изэ.

Редактор нэхъыщхьэ
ЖЫЛАСЭ Заурбэч

яIэщIэкIыу и хьэрхуэрэгъум 
ар къигъэсэбэпыну Iэмал 
ирамытын папщIэ. 

ЗэIущIэм и кIэух дакъи-
къэхэм Прохладнэ икIа ко-
мандэм щIэх-щIэхыурэ ипэ-
кIэ кIуэтэн щIидзащ. Абыи 
ехъулIэныгъэ къахуихьащ. 
«Динамо-М»-м и гъуащхьэ-
хъумэхэм яIэщIэкIа Шор-
тэным аргуэру и гупыр япэ 
иригъэщащ - 1:2. Куэд 
дэмыкIыу «Энергетик»-м и 
текIуэныгъэр щIигъэбыдащ 
Иуан Азрэт - 1:3. 

Иджырей джэгугъуэм 
хыхьэу Астрахань и коман-
дэхэу «Волгарь-М»-мрэ 
«Вол гарь-Ю»-мрэ я зэпэ-
щIэ тыныгъэр 3:0-у иухащ. 
Нэзрэн и «Ангушт»-р 1:0-у 
ефIэкIащ Каспийск и «УОР-
Дагестан»-м. 

«Дербент»-м и гъуэм то-
пиплI, «Динамо-М»-м зы 
 худигъэкIа нэужь, гъуащ-
хьауэхэм я зэпеуэм щхьэ-
закъуэ пашэныгъэр щиубы-
дащ Иуан Азрэт. Иджы  ар 
къызэрыхэжаныкIам и 
 бжыгъэр 15 хъуащ. ЕтIуанэу 
 къакIуэ «Ангушт»-м и 
 гъуащхьауэ Алиев Бэчхъан 
псори зэхэту топипщI ди -   
гъэ кIауэ аращ. 

Урысей Федерацэм фут-
болымкIэ и ещанэ диви-
зионым и турнир таблицэм и 
щхьэм зыщызыгъэбыда 
«Энер гетик»-р етIуанэ ди-
визионым лъэ быдэкIэ хуо-
кIуэ. КъыкIэлъыкIуэ зэIу-
щIэр прохладнэдэсхэм Ас т-
рахань щрагъэкIуэкIынущ. 
ФокIадэм и 8-м ахэр 
 Iу щIэнущ щIыпIэ командэм. 

ЖЫЛАСЭ  Замир. 

Урысейм и къэрал Эрмитажым археологиемкIэ 
къызэригъэпэща экспедицэм 2016 гъэм и шыщхьэуIу 
мазэм къыщыщIэдзауэ Къулъкъужын Ипщэм щыIэ 
пасэрей кхъащхьэжьхэм щIытI лэжьыгъэхэр щре-
гъэкIуэкI. Пандемием и зэранкIэ зэпагъэуа лэжьы-
гъэхэр иджыблагъэ яублэжащ. 

АРХЕОЛОГХЭМ я нэм къыфIэнар а щIыпIэм щыIэ 
 кобанскэ ятIагъуэ кхъащхьэжьхэрщ. Иужьрей илъэсхэм 
ар къелъэлъэхыу хуежьащ. Нэхъыбэу ар зытралъхьэр            
щIы щхьэфэм игъуэт зэхъуэкIыныгъэхэрщ.

ЩIытIхэр зэрекIуэкIа илъэсхэм къагъуэтащ зэрыIэбэ, 
зэрызагъэдахэ хьэпшып зэмылIэужьыгъуэхэмрэ Iэщэхэм-      
рэ. ЩIэныгъэлIхэм зэрыхуагъэфэщамкIэ, ахэр ди эрэм 
ипэ ита ебланэ - ещанэ лIэщIыгъуэхэм хеубыдэ, къызэ-
рагъэсэбэпу щытар зэкIэ къахутакъым. Куэд мыщIэу 
абыхэм къахэхъуащ теплъэ гъэщIэгъуэн зиIэ кхъуэщын. 
Ар абдеж щыщIалъхьам и лъапэмкIэ къыщытт. Псом 
 нэхърэ нэхъ яфIэгъэщIэгъуэныр кхъащхьэхэм языны-
къуэхэм, куэд-мащIэми, хьэпшып гуэрхэр лIам дыщIалъ-
хьауэ, зыри  зыщIэмылъхэми  уарихьэлIэу  зэрыщытырщ. 
Экспедицэм и унафэщI Марченкэ Юлие дызэрыщигъэ-
гъуэзамкIэ, кхъащхьэм и инагъыр метр зэбгъузэнатIэ  зы 
миным щIегъу.

- КъыкIэлъыкIуэ экспедицэхэм мы щIыпIэм ещанэ 
лIэщIыгъуэм щыпсэуа лъэпкъыр зыхуэдэр къэтхутэну ди 
мурадщ. Абыхэм зэрахьа хьэпшыпхэм Iэмал имыIэу ар 
къагъэнэIуэнущ.

Къэхутэныгъэхэр здекIуэкIым къагъуэтащ ятIэ хьэкъу-                     
щы къу хэр, домбеякъым къыхэщIыкIа бгырыпхым щыщ 
 пкъыгъуэ гуэрхэр, сэ, янтарь мывэхэр. ЩIэныгъэлIхэм 
зэрыхуагъэфащэмкIэ, кхъащхьэ псоми зэхуэдэу къыща-
гъуэт янтарым къегъэлъагъуэ, мы щIыпIэм а зэманым 
щыпсэуа лъэпкъыр хэтуи щрырети, балтикэ щIыналъэм 
сатумкIэ пыщIэныгъэшхуэ хуаIэу зэрыщытар, зэры-
зэкIэлъыкIуэу щытари бгылъэ щIыпIэхэмкIэщ, - жиIащ 
унафэщIым. Мы  зэманым  лэжьыгъэхэр  кърахьэлIэ  цIыху 
20-м.  Археологхэм  ящIыгъуу  а  щIыпIэм   щолажьэ  
Къэбэрдей-Балъкъэр къэрал университе тым тхыдэмкIэ и 
факультетым и студентхэри. Къэхутэныгъэхэм зэгъусэу 
елэжьынущ Москва къикIахэри Къэ бэрдей-Балъкъэрым и 
щIэныгъэлIхэри. ХузэфIэкIымкIэ экспедицэм защIегъа-
къуэ  къуажэ  администрацэм  и  унафэщI Балъ къыз Ар-
тур.

ШЭРЭДЖ  Дисэ.

Къулъкъужын  Ипщэм
къыщагъуэтахэр


